
Formáli 

Útdráttur 

Ritgerð þessi fjallar um ferðaþjónustu á Íslandi, sértæka markaðsbresti sem tengjast  þeirri 

atvinnugrein og hvernig hið opinbera getur reynt að berja í brestina. Ferðamenn koma 

einkum til Íslands til að njóta náttúru landsins og skoða annað sem landið hefur upp á bjóða. 

Náttúruna almennt og þá ferðamannastaði sem ekki eru mikið sóttir má líta á sem 

almannagæði sem allir geta notið og ekki spillast þótt margir njóti. Fjölsótta 

ferðamannastaði, þar sem átroðningur er mikill og náttúran sjálf liggur undir skemmdum má 

hins vegar flokka sem sameiginlega auðlind, en um þær gildir að enda þótt allir geti notið 

þeirra hefur nýting eins aðila áhrif á nýtingarmöguleika annarra. Hið sama má  segja að gildi 

um þær náttúruperlur þar sem ánægja ferðamanna felst í því að vera einn með sjálfum sér, 

þar getur návist annarra ferðamanna spillt þeirri upplifun. Ríkisvaldið getur þurft að hafa 

forgöngu um að koma með úrræði sem vinna gegn þeim neikvæðu ytri áhrifum sem fylgja 

nýtingu sameiginlegra auðlinda. Í ritgerðinni er einnig bent á að líta megi á markaðsherferðir 

þar sem Ísland er kynnt sem vænlegur áfangastaður; almannagæði sem ríkið eigi að taka þátt 

í að fjármagna. Einnig er bent á að aðrar ástæður geti verið fyrir því að ríkið skipti sér meira 

af ferðaþjónustu en öðrum atvinnugreinum, svo sem vegna þess að fjölgun ferðamanna geti 

aukið framleiðni innviða, fjármagns og vinnuafls, og vegna þess hve mikilvæg ferðaþjónusta 

getur verið fyrir stöðu einstakra byggðalaga og svæða. 

Inngangur 

Á undanförnum árum hefur íslensk ferðaþjónusta vaxið og dafnað hratt. Þessi vöxtur hefur 

verið mikilvægur drifkraftur fyrir hagvöxt síðustu ára og má í því sambandi benda á að árið 

2013 aflaði ferðaþjónustan um 23,5% af gjaldeyristekjum þjóðarinnar. Náttúruleg gæði eru 

helsta aðdráttarafl ferðaþjónustunnar og koma flestir ferðamenn til Íslands til að skoða 

náttúru landsins. (Landsbankinn, 2013). Fjölgun ferðamanna hefur hins vegar vakið upp 

umræðu um hvernig eigi að vernda náttúrugæði landsins, því þó fjölgun ferðamanna sé 

hagstæð fyrir aðila í ferðaþjónustu getur of mikil fjölgun jafnframt haft neikvæð ytri áhrif. 

Fari fjöldi ferðamanna yfir ákveðin þolmörk  getur það leitt til varanlegra skemmda á 

náttúrugæðum landsins. Nýting þeirra auðlinda sem landið hefur upp á að bjóða verður að 

vera sjálfbær ef komandi kynslóðir eiga að geta notið náttúrunnar og ætlunin sé að viðhalda 

öflugri ferðaþjónustu á Íslandi. 

Síðustu áratugi hafa bein afskipti hins opinbera af atvinnulífi landsins minnkað umtalsvert. 

Hið opinbera gegnir mikilvægu hlutverki í samfélaginu sem m.a. felst í að sjá þegnum sínum 

fyrir ákveðnum almannagæðum og að setja lög og reglur er miða að skynsamlegri nýtingu 

sameiginlegra auðlinda. Náttúru landsins má að hluta til líta á sem almannagæði og að hluta 

til sem sameiginlega auðlind. Að auki má færa fyrir því rök að ríkisvaldið hafi mikilvægu 

hlutverki að gegna við að kynna Ísland sem heppilegan áfangastað erlendra ferðamanna 

vegna þess að einstök fyrirtæki myndu velflest ekki sjá sér hag í því að ráðast í svo 

umfangsmikla herferð á eigin vegum. Ástæðan er hið svokallaða laumufarþegavandamál: 

einstaklingar eða fyrirtæki geta nýtt sér auglýsingar eða landkynningar sem annar aðili hefur 

greitt fyrir án þess að greiða fyrir það sjálf og hagnast á því. Ef ríkið kæmi ekki að þessum 

markaðsmálum er því trúlegt að minna yrði lagt í landkynningar og almenna 

markaðssetningu en heppilegt væri.  

Hið opinbera getur haft áhrif á aðgengi að náttúru landsins með almennum aðgerðum 

sem miða að því að tryggja rétta nýtingu, en frekari aðgerða kann að vera þörf á þeim 

stöðum sem líta má á sem sameiginlegar auðlindir. Þar getur reynst nauðsynlegt að finna 

leiðir til að ráða bug á þeim ytri áhrifum sem nýting slíkra auðlinda hefur í för með sér. Í 

stórum dráttum má segja að ríkið geti annað hvort beitt aðferðum sem miða að því að bæta 

eða styrkja eignar- eða afnotarétt, eða notað skatta til að beina nýtingunni í réttan farveg. 

Mikilvægt er því að hið opinbera hafi skýra stefnu um hvernig það ætlar að taka á þessum 

vandamálum.  

Í þessari ritgerð er fyrst fjallað almennt um fjölda ferðamanna sem koma til landsins og 

þjóðhagslegt mikilvægi ferðaþjónustu. Þá er rætt um skilvirkni á samkeppnismarkaði og 

markaðsbresti, einkum þó tilurð ytri áhrifa, almannagæði og sameiginlegar auðlindir, og 

fjallað um hvernig þessir markaðsbrestir koma fram í ferðaþjónustu. Vikið er að hlutverki 

hins opinbera í samfélaginu, ekki síst hvernig ríkisvaldið getur tekið á markaðsbrestum  í 

ferðaþjónustu og rætt um hvers vegna ríkið ætti að láta til sín taka í þessari atvinnugrein. 

1 Staða og þróun ferðaþjónustunnar á Íslandi í dag 

1.1  Fjöldi ferðamanna  

Ferðamannaiðnaður er ein af mikilvægustu atvinnugreinum heims, en áætlað er árið 2012 

hafi rétt yfir einn milljarður manna ferðast yfir landamæri síns ríkis    (World Tourism 

Organization, 2012). Gögn fyrir árið 2011 gefa til kynna að ferðaþjónustan skapi um 9% af 

heimsframleiðslu jafngildi sex trilljóna dollara . Einnig skapar ferðaþjónustan störf fyrir um 

255 milljónir manna eða eitt af hverjum ellefu störfum í heiminum. Þá benda spár til þess að 

á næstu tíu árum muni ferðaþjónustan vaxa að meðaltali um 4% á ári og muni þá skapa um 

það bil 10 % af heimsframleiðslu, sem yrði um tíu trilljóna dollara virði (World Travel and 

Tourism Council, 2012). Mikil aukning hefur orðið á fjölda ferðamanna til Íslands og skv. 

könnun evrópska ferðamannaráðsins (ETC) hefur hlutfallslegur vöxtur ferðamanna í Evrópu 

verið mestur hér á landi eða 30%. Til samanburðar var Slóvakía í öðru sæti með 20% 

aukningu og Malta í þriðja sæti með 9% vöxt (European Travel Commission, 2013). 

Heimskreppan 2008 hafði þó áhrif á fjölgun ferðamanna því hún dró úr fjölgun þeirra og olli 

stöðnun fram til ársins 2011. Árið 2011 jókst fjöldi ferðamanna um rúmlega 15,7% frá árinu 

áður. 

 

Mynd  1 Heildarfjöldi ferðamanna á Íslandi árin 1949-2012                                                Heimild: Ferðamálastofa 

1.2 Árstíðasveiflan  

Mynd 2 sýnir brottfarir erlendra farþega um Keflavíkurflugvöll. Þetta er talin vera nokkuð 

nákvæm mæling þar sem einungis um 4% ferðamanna ferðast til og frá Íslandi með öðrum 

hætti. Það eru töluverðar árstíðasveiflur í ferðaþjónustu á Íslandi sem felur í sér að flestir 

ferðamennirnir koma yfir sumarmánuðina, frekar en aðra mánuði ársins. Árstíðasveiflan 

hefur aukist mikið frá árinu 2004 en hún hefur haldist í hendur við fjölgun ferðamanna. 

 

Mynd  2 Fjöldi erlendra farþega um Keflavíkurflugvöll    Heimild: Hagstofan.is 

 

Mynd 2 sýnir hvernig árstíðarsveiflan hefur þróast undanfarinn ár og er sumaraukningin 

ekki ólík því sem má sjá í mörgum öðrum löndum, þ.e. það koma fleiri ferðamenn yfir 

sumartímann en svo fækkar þeim yfir önnur tímabil ársins. Árstíðasveiflunar hér á landi eru 

samt töluvert yfir heimsmeðaltali. Tölur Alþjóðaferðamálastofnunarinnar sýna að 

heildarfjöldi ferðamanna í heiminum er að meðaltali 50% meiri yfir sumartímann en aðra 

tíma ársins. Árið 2011 var fjöldi ferðamanna þrefalt meiri að meðaltali á sumrin en yfir aðra 

mánuði ársins hér á landi (Landsbankinn, 2012). Miklar árstíðasveiflur geta haft það í för með 

sér að nýting fjármagns og framleiðni í ferðaþjónustu verði verri. Eftirspurn eftir starfsfólk 

eykst á sumrin en minnkar yfir vetrarmánuðina sem veldur því að rekstarskilyrði fyrirtækja í 

versna yfir veturinn og starfsfólk leitar í önnur störf. 

Ástæðum árstíðaskiptingar í ferðaþjónustu hefur verið skipt upp í tvo flokka; náttúrulegar 

ástæður og stofnanalegar ástæður.  Náttúrulegar ástæður koma til vegna hitastigs, veðurfars 

og árstíða. Þannig getur lengd dagsbirtu, hitastig og úrkomumagn haft mikil áhrif á 

árstíðasveiflur og þann fjölda ferðamanna sem kemur til landsins. Hafa ber þó í huga að 

þetta eru ekki einu þættirnir sem gera Ísland fráhrindandi á veturna, því stofnanaáhrif koma 

einnig við sögu (CRC for Sustainable Tourism, 2008). Stofnanaáhrif eru aðallega tengd 

þremur lykilþáttum. Fyrsti þátturinn tengist því hvenær fólk getur tekið sér frí eða leyfi, þar 

sem það er oft bundið af þáttum eins og skóla eða atvinnu og getur ekki farið hvenær sem er 

og þarf því t.d. að bíða eftir sumarfríum hjá skólum og vinnustöðum. Í öðru lagi verður að 

vera áhugi á því að ferðast á áfangastaðinn, hann verður að heilla fólk svo það sé áhugi á því 

að ferðast þangað, en einnig geta tískubylgjur verið nóg til að hafa áhrif á val fólks. Að lokum 

skiptir það máli að ferðast á réttum tíma til að hitta á þá atburði sem fólk vill sjá. Til dæmis 

verður fólk sem vill sjá norðurljósin að koma að vetri til. 

1.3 Fjölsóttir staðir 

Líkt og annars staðar njóta ferðamannastaðir á Íslandi mismikilla vinsælda. Flestir ferðamenn 

koma með flugi til Keflavíkur og eyða að minnsta kosti hluta af dvöl sinni í Reykjavík og 

ferðast um nágrenni höfuðborgarinnar. Í nýlegri könnum sem Ferðamálastofa lét gera kom 

fram að flestir erlendir ferðamenn fara gullna hringinn svokallaða, þ.e. heimsækja Þingvelli, 

Gullfoss og Geysi. Rúmlega 70% ferðamanna fara gullna hringinn á sumrin, en á veturna 

lækkar hlutfallið í 60%. Aðrir vinsælir staðir eru Vík, Skaftafell og Akureyri. 

Ferðamannastraumur til Akureyrar minnkar um rúmlega 30% yfir vetrartímann (Markaðs- og 

miðlarannsóknir, 2012). Erlendir ferðamenn sækjast ekki eftir því sama og íslenskir 

ferðamenn. Þeir sækjast eftir því að skoða náttúruna frekar en að heimsækja kaupstaði 

landsins. Ef mynd 3 er skoðuð má sjá að vinsældir áfangastaðanna fara eftir árstíðum. 

Ferðamenn eru ekki jafn spenntir fyrir því að ferðast langar vegalengdir á veturna og halda 

sig á Suðurlandi. Gullni hringurinn nýtur ennþá gífurlegra vinsælda en staðir sem eru lengra í 

burtu, eins og Mývatn og Akureyri, tapa mörgum ferðamönnum yfir vetrartímann. Hafa 

verður í huga að skemmtiferðaskipin sem koma hingað á sumrin og stoppa í helstu 

kaupstöðum landsins, eru ekki hér á veturna og það getur dregið úr vinsældum staða sem 

eru út á landi. 

Einnig voru vinsælustu áfangastaðir Íslendinga kannaðir og má sjá af þeim niðurstöðum 

að smekkur heimamanna er öðruvísi en hjá erlendum ferðamönnum. Meginþorri Íslendinga 

sem tóku þátt í könnuninni ferðuðust til Akureyrar, eða 43%. Næst á eftir því kom Borgarnes 

með 28%, sem gæti skýrst af því að mörg sumarhús í nágrenninu og margir aka í gegnum 

bæinn. Gullni hringurinn (Þingvellir, Geysir og Gullfoss) er þriðji vinsælasti staðurinn en hann 

ferðuðust 26,7%.  Vinsælustu staðir Íslendinga eru að mestu leyti stærstu kaupstaðir 

landsins, sem gefur til kynna að ástæður Íslendinga til ferðalaga innanlands eru ekki þær 

sömu og hjá erlendum ferðamönnum. 

    

 

 

Mynd  3 Vinsælustu áfangastaðir ferðamanna eftir árstíðum 

Bent hefur verið á að fjölsóttir staðir þoli ekki núverandi ásókn og að mikilvægt sé að 

takmarka fjölda þeirra ferðamanna sem þangað koma. Bæði er hætta á að viðkvæm náttúra 

á mörgum þessum stöðum spillist og að ferðamenn sem þangað koma upplifi náttúruna ekki 

jafn sterkt þegar svo margir eru þar samtímis. Einnig þarf að huga að uppbyggingu 

nauðsynlegra innviða, eins og salernisaðstöðu, en nánar verður fjallað um þessi atriði hér á 

eftir. 

1.4 Framlag til landsframleiðslu  

Hlutur ferðaþjónustunnar í vergri landsframleiðslu (VLF) fyrir tímabilið 2000-2009 

hefur verið á bilinu 5 til 6% og starfaði 5,2% af heildavinnuafli í greininni árið 2009.  

Uppgangur í ferðaþjónustu hefur verið umtalsvert meiri en í atvinnulífinu í heild, sem 

vaxið hefur um 1% á mælikvarða vergra þáttatekna til ársins 20121. Þáttatekjur 

                                                      

1
 Vergar þáttatekjur jafngilda vergri landsframleiðslu að frádregnum óbeinum sköttum og viðbættum 

framleiðslustyrkjum. Vergar þáttatekjur eru metnar út frá framleiðslu einstakra atvinnugreina.   



 

14 

ferðaskrifstofna og öðrum ferðaskipuleggjendum hafa vaxið um tæp 27% á föstu 

verðlagi frá árinu 2009-2012, þar af hefur flug aukist um 21% á sama tíma. Á 

tímabilinu 2010-2011 jukust útgjöld erlendra ferðamanna innanlands úr 118 

milljörðum yfir 145 milljarða sem var um 19% raunaukning að teknu tilliti til gengis og 

verðlagsáhrifa.  Það má því áætla að hlutfall vinnsluvirðis í landsframleiðslu hafi farið 

yfir 6%2. Þegar allt er tekið saman má búast við því að heildarframleiðsluvirði 

ferðaþjónustu hafi verið um það bil. 355 milljarðar króna árið 2012.  

Ef það má áætla að vinnsluvirðið hafi svipað hlutfall af heildarframleiðsluvirði og 

undanfarin ár, eða um 34%, má gera ráð fyrir að hlutur ferðaþjónustu í 

landsframleiðslu hafi verið um 124 milljarðar króna, eða 7,3% af vergri 

landsframleiðslu ársins 2012. Til samanburðar var vægi fiskveiða og vinnslu í vergri 

landsframleiðslu 11,3% árið 2012 (Virðisauki í ferðaþjónustu, 2013). Skattar á 

ferðaþjónustu í formi vöru- og þjónustuskatta námu rúmlega fimmtán milljörðum 

króna árið 2010 (Oddný Þóra Óladóttir, 2013), sem er rúmlega 1,5 milljarða aukning 

frá árinu 2009. Það má áætla að skattarnir séu vantaldir þar sem svört starfsemi hefur 

lengi loðað við þessa atvinnugrein (Samstarf um eflingu góðra atvinnuhátta, 2011). 

Neysla ferðamanna hér á landi var 183 milljarðar árið 2009 og hefur haldið áfram að 

aukast síðan þá, því samkvæmt tölum frá ferðamálastofu var neyslan árið 2010 u.þ.b. 

188 milljarðar.  

Neysla innlendra ferðamanna dróst saman árið 2009 en á móti jókst neysla 

útlendinga meira og því hefur heildarneysla ferðamanna aukist. Áætla má að 

gengishrun íslensku krónunnar hafi haft áhrif þar á og ýtt undir neyslu erlendra 

ferðamanna, en það má hins vegar ekki gleyma því að fjöldi erlendra ferðamanna 

jókst mikið samtímis, og það hefur einnig haft áhrif. Útgjöld erlendra ferðamanna árið 

2012 voru 238 milljarðar og það var 21% vöxtur frá árinu 2011. Ef tekið er tillit til 

verðlagsbreytinga var vöxturinn 14%. Það hefur því orðið tæplega 30% aukning á 

útgjöldum erlendra ferðamanna síðan 2009 miðað við fast verðlag (Oddný Þóra 

Óladóttir, 2013).  

                                                      

2
 Vinnsluvirði mælir virðisauka sem verður til hjá fyrirtækjum og er það skilgreint sem samtala launa, 

launatengdra gjalda, hagnaðar og afskrifta. 

1.5 Gjaldeyristekjur 

Ferðaþjónusta skilaði umtalsverðum gjaldeyristekjum árið 2012 eða 178 milljörðum 

króna, sem er rúmlega 17% raunaukning frá 2011, að teknu tilliti til gengis- og verðlagsáhrifa. 

Gjaldeyristekjur af ferðaþjónustu hafa aukist gífurlega og er hún orðin þriðja stoðin í 

útflutningi frá landinu. Gjaldeyristekjur erlendra ferðamanna námu um 15% af 

heildarútflutningi ársins 2011 og hækkuðu í tæp 18% árið 2012. Til samanburðar má nefna 

að útflutningur sjávarafurða var 268 milljarðar eða 26,5% alls útflutnings, og útflutningur á 

áli og kísiljárni nam 247 milljörðum króna eða 24,5% af allri útfluttri vöru og þjónustu 

(Virðisauki í ferðaþjónustu, 2013).  

Ef hlutfallslegt vægi gjaldeyristekna af ferðaþjónustu eru bornar saman við helstu 

útflutningsgreinar landsins má sjá (á mynd 4) að vægi ferðaþjónustunnar hefur aukist úr 

tæpum 13% árið 2000 í 19% árið 2010. Samkvæmt Samtökum ferðaþjónustunnar hafa 

þessar tekjur haldið áfram að aukast, því árið 2012 var ferðaþjónustan komin með 23,5% af 

gjaldeyristekjum landsins, en sjávarútvegurinn kominn niður í 26,5%. Á síðustu tveimur 

áratugum hafa orðið miklar breytingar á skiptingu gjaldeyristekna þjóðarinnar. Vægi áls og 

ferðaþjónustu í gjaldeyristekjum hefur aukist á kostnað sjávarútvegs sem sýnir uppgang 

þessara greina hér á landi. Þá bendir margt til þess að ferðaþjónusta gæti tekið fram úr 

sjávarútvegi sem helsta gjaldeyristekjugreinin.  

 

 

 

Mynd  4 Útflutningur vöru og þjónustu eftir atvinnugreinum 2000-2010       Heimild: Hagstofa Íslands 

Þá má nefna að ferðajöfnuður fyrir árið 2012 er jákvæður um 72 milljarða króna. 

Útgjöld Íslendinga erlendis árið 2012 námu tæpum 105 milljörðum króna en komur 

Íslendinga í gegnum Keflavíkurflugvöll voru um það bil 358 þúsund. Þá eru 

gjaldeyrirstekjur innlendra fyrirtækja vegna starfsemi þeirra erlendis á sviði 

ferðaþjónustu áætlaðar um 66 milljarðar árið 2012 (Virðisauki í ferðaþjónustu, 2013).   

Mikilvægt er að hafa í huga þegar gjaldeyristekjur eru skoðaðar, að þær gefa 

eingöngu til kynna hve miklum gjaldeyri ferðamenn skila til landsins með kaupum á 

vörum og þjónustu og því er ekki tekið tillit til kostnaðar við framleiðslu þeirra. Þetta 

er því ekki mat á framlagi til landsframleiðslu eða sem bein verðmætasköpun 

(Hagfræðistofnun, 2011).  

2 Kenning um skilvirkni markaða 

Í fræðilega hluta þessarar ritgerðar verður farið í þá þætti sem verða að vera til staðar svo  

markaður sé skilvirkur. Notast verður við einfalt hagkerfi til að útskýra hvernig Pareto 

hagkvæmni næst og er stærðfræðileg útleiðsla sýnd í viðauka. Sýnt er hvernig samspil 

framboðs og eftirspurnar myndar jafnvægi á markaði. Endað verður á því að fjalla um þau 

skilyrði sem verð að vera til staðar svo markaður sé skilvirkur. 

2.1 Pareto skilvirkni og fullkominn markaður  

Markaðir vöru, þjónustu og annarra hagrænna gæða hafa margskonar uppbyggingu. Í 

hagfræði eru markaðir gjarnan flokkaðir eftir eiginleika vörunnar sem um ræðir, þ.e. hvort 

hún sé einsleit eða ekki, fjölda markaðsaðila á markaði, verðmyndun og hvort verð víki frá 

því verði sem ríkja myndi við fullkomna samkeppni. Á fullkomnum markaði er seld einsleit 

vara og kaupendur gera engan greinarmun á því hvaðan varan kemur. Fyrirtæki geta komið 

inn á markaðinn eða yfirgefið hann án hindrana. Fjölmargir aðilar, bæði kaupendur og 

seljendur, eru á þessum markaði og vegna þess hve margir þeir eru, hve auðvelt er að hefja 

og stöðva rekstur og að varan er einsleit getur enginn markaðsaðili haft áhrif á 

jafnvægisverð. Aðrir markaðir einkennast af einokun, fákeppni eða einkasölusamkeppni og 

eiga það sammerkt að þar er neikvætt samband á milli verðs og eftirspurnar eftir vöru og því 

er lína eftirspurnar niðurhallandi, þ.e. hefur neikvæða hallatölu. Hér verður ekki fjallað nánar 

um þau tilvik heldur sjónum eingöngu beint að markaði þar sem ríkir fullkomin samkeppni. 

Hugtakið Pareto kjörstaða eða hagkvæmni lýsir jafnvægisástandi hagkerfis þar sem 

gæðum hefur verið ráðstafað með þeim hætti að ómögulegt er að bæta hag eins einstaklings 

án þess að hagur a.m.k. eins annars versni. Arrow og Debreu (1954) sýndu fram á að við 

tilteknar aðstæður mun frjáls markaður leiða til Pareto hagkvæmni í öllu hagkerfinu. Þessar 

aðstæður byggja á nokkuð ströngum forsendum, þannig verða markaðir að vera til staðar 

fyrir allar vörur, fullkomin samkeppni verður að ríkja á öllum mörkuðum og jafnvægi að nást 

á þeim öllum. Þá þarf viðskiptakostnaður að vera lítill sem enginn og allir aðilar á markaði 

þurfa að búa yfir fullkomnum upplýsingum. 

Hægt er að sýna hvernig Pareto hagkvæmni kemst á með því að ímynda sér einfalt 

hagkerfi þar sem til staðar eru tveir neytendur, tvær vörur, tvö aðföng og tvö fyrirtæki.  

Viðauki 1 lýsir því á stærðfræðilegan hátt hvernig megi ná fram hagkvæmustu framleiðslu og 

neyslu þessara tveggja einstaklinga.Til að staðhæfingin um Pareto hagkvæmni haldi þá verða 

neytendur og framleiðendur að taka skynsamar ákvarðanir. Með því að taka skynsamar 

ákvarðanir mun hagur þeirra af viðskiptunum ekki versna heldur aukast eða standa í stað. 

Svo þessi staðhæfing haldi frá sjónarhorni neytendanna verður jafnvægi að vera á milli 

jaðarstaðgönguhlutfallsins í neyslu og jaðarskiptihlutfallsins (en þessu er jafna lýst með 

MRS=MRT, útleiðsla er í viðauka). Jaðarstaðgönguhlutfallið lýsir því hversu mikið 

einstaklingur er tilbúinn að gefa frá sér af einni vöru til að fá aðra í stað hennar, en  

jaðarskiptihlutfall sem lýsir hve miklu einstaklingur þarf að fórna til að framleiða eina vöru í 

viðbót. Neytandinn hámarkar notagildisfallið sitt á þann hátt að öll viðskipti gera hann betur 

settan eftir þau. Það gefur til kynna að jaðarstaðgönguhlutfall (MRS) tveggja neytenda er það 

sama, MRSi = MRSj. Þegar jaðarstaðgönguhlutfallið er jafnt meta neytendurnir vöruskiptin 

jafnt, þannig að þeir hafa sama jaðarvirði af viðskiptunum. Þar með næst fram 

neysluhagkvæmni og viðskiptin skerða ekki hag hvors annars. Pareto hagkvæmni næst á 

framleiðsluhliðinni þegar tæknilega staðkvæmdarhlutfallið (MRTS) er það sama, MRTSi = 

MRTSj. Hér getur framleiðandinn ekki aukið framleiðslu á einni vöru án þess að draga úr 

framleiðslu á annarri.  

  

 

Mynd  5 Jafnvægislíkan í Edgeworth kassi                                                        Heimild: Gravelle and Rees, 2004 

Myndi 5 sýnir jafnvægislíkan tveggja einstaklinga í Edgeworth kassa. Venjulega þegar 

markaður er skoðaður er notast við líkanið um framboð og eftirspurn. Með því líkani getum 

við gert grein fyrir jafnvægisverði og magni á markaði. Það líkan sýnir hins vegar einfaldan 

markað með eina vöru og einn neytanda. Hins vegar, til að sjá hvernig framboð og eftirspurn 

virka á stærri markaði með fleiri vörum verður að nota Edgeworth kassa. Edgeworth kassi er 

líkan sem sýnir á hvaða vegu hægt er að dreifa gæðum. Hér verður notast við markað með 

tveimur einstaklingum sem vilja skiptast á tveimur vörum. Lárétta hlið kassans mælir 

heildarframleiðslu af vöru 1 og lóðrétta línan mælir heildarframleiðslu af vöru 2. Neysla 

fyrsta einstaklingsins  af vöru 1 er mæld út frá láréttulínunni og er byrjað í   . Neysla hans á 

vöru 2 er á lóðrétta ásnum og  einnig byrjað er í   . Neysla einstaklings 2 er mæld eins; vara 

1 er mæld á láréttu línunni en vara 2 á lóðréttu línunni en mæling hefst í   .  Þá ber að nefna 

að einn punktur í Edgeworth kassa er neyslu samsetning beggja einstaklinga.  Ípunkt    fær 

einstaklingur 1 notagildi vara (   
     

   og einstaklingur 2 fær     
     

  .  Punktur   , sem 

liggur á jafngildislínunni  er ekki Pareto hagkvæmur, því það er hægt að færa gæði á milli 

einstaklinga þannig að þeir verða betur settir. Ef jafngildislínur tveggja einstaklinga skera 

hvor aðra næst ekki Pareto hagkvæmni sbr. punkt           Hins vegar ef jafngildislínunar 

liggja upp að hvor annari eins og í punktum       og    þá er hægt að ná Pareto 

hagkvæmni. Jafngildislína endurspeglar smekk neytenda og segir til um hvaða vörur veita 

honum jafn mikla ánægju. Halli jafngildislínunnar í hverjum punkti er jafn jaðarstaðkvæmni 

sem segir til um í hvaða hlutföllum neytandinn er reiðubúin að skipta einni vöru út fyrir aðra.  

Öll gæði sem koma fram á samningslínunni eru Pareto hagkvæmir punktar. Samningslínan er 

eini staðurinn þar sem jaðarskiptihlutföll beggja einstaklinga er jöfn og því næst Pareto 

hagkvæmni þar. Á samningslínunni eru allir þeir punktar þar sem jafngildiskúrfur tveggja 

einstaklinga mynda snertil, en  þar er jaðarskiptihlutföll einstaklinga jafnt. Samningslínan 

liggur úr horni             .  Það að        og    eru á samningslínunni gerir þá Pareto 

hagkvæma. Í punktum       og    eru jaðarstaðgönguhlutföll beggja einstaklinga jöfn 

(MRS=MRS), en einnig vegna þess að þar mætast jafngildislínur beggja einstaklinga.  Þar sem 

að       og    liggja einnig á samningslínunni  verður jaðarskiptihlutfallið (MRT) og 

jaðarstaðgönguhlutfallið (MRS) jafnt og þá næst fram Pareto jafnvægi því ekki er hægt að 

endurráðstafa framleiðsluþáttum án þess að minnka hag annars aðilans í þessum punktum 

(Gravelle and Rees, 2004). 

2.2 Almennur samkeppnismarkaður  

Hér að framan hefur því verið lýst hvernig Pareto jafnvægi næst í hagkerfi þar sem ríkir 

fullkomin samkeppni. Til að greina betur samspil framboðs og eftirspurnar er gagnlegt að 

nota einfalt líkan þar sem eftirspurn er lýst með jöfnunni  



 

20 

           

(1)                                       

Hér tákna Q og P magn og verð á einhverri tiltekinni vöru,    verð staðkvæmdarvöru og Y 

tekjur neytandans. Eftirspurn er því fall af verðinu, verði staðkvæmdar vara og tekjum 

einstaklinga. Allir þeir liðir sem ekki koma fyrir í eftirspurnarfallinu skipta þá ekki máli eða 

eru fastir (Perloff, 2009).  

 

 

 

Framboði er lýst með eftirfarandi jöfnu: 

 

(2)                                       

 

Hún sýnir það magn sem framleiðandi er reiðubúinn að selja á markaði við ólíku verði. 

 

Jafnvægisverð og magn á markaði myndast þegar eftirspurnin er jöfn framboði. Með 

stærðfræðilegum hætti má setja jafnvægið fram sem:  

 

(3)                                            

 

Þá er einnig hægt að setja markaðsjafnvægið fram myndrænt. Eftirspurnarlínan segir til 

um að magn vara sem spurt er um er háð verði. Eftirspurnarlögmálið segir að eftirspurn 

minnkar þegar verð hækkar og þess vegna hefur eftirspurnarlínan neikvæða hallatölu og er 

niðurhallandi. Verð er hins vegar ekki það eina sem getur haft áhrif á eftirspurn, hafa verður 

nokkra aðra þætti í huga, svo sem tekjur eða verð á staðkvæmdarvörum. Ef breyting verður á 

þessum þáttum hliðrast eftirspurnarlínan.  

Framboðslínan sýnir hvernig framboð á vöru er háð verði hennar. Lögmál framboðs segir 

að framboð eykst ef verð hækkar. Þess vegna er hallatala framboðslínunnar jákvæð og þess 

vegna hallar framboðslínan upp á við. Þeir þættir sem geta haft áhrif á framboð eru til dæmis 

verð á viðkomandi vöru, staðkvæmdarvörur og fjöldi seljanda. Breytingar á þessum áhrifum 

veldur hliðrun á framboðslínunni. . 

 

Mynd  6 Markaður í jafnvægi 

Mynd 6 sýnir samspil á milli framboðs og eftirspurnar og hvernig markaðsjafnvægi sem 

felur í sér jafnvægismagn og verð myndast þar sem framboð og eftirspurn skerast.  Ef um 

fullkominn markað væri að ræða myndast markaðsjafnvægið vegna þess að framboð og 

eftirspurn eru í jafnvægi. Á almennum markaði myndast jafnvægi vegna samkeppni 

kaupenda um vöru og þjónustu sem er jöfn því magni af vöru og þjónustu sem seljendur  

bjóða. Markaðsjafnvægið á markaði er því sjálfsprottið, myndast því án stýringar af hálfu  

opinbers aðila. Kaupendur og seljendur taka sjálfstæðar ákvarðanir um kaup og sölu  líkt og 

ósýnileg hönd vísi þeim veginn (Perloff,2009). 

2.3 Skilvirkni markaða 

Markaðir hafa það hlutverk að sjá til þess að öll viðskipti sem neytendur og seljendur eiga 

séu ábatasöm. Til þess að markaður geti talist skilvirkur verður hann að hafa eftirfarandi 

einkenni:  

1. Auðvelt er að nálgast verð og fá verðtilboð. 

2. Allar upplýsingar um vöruna eru auðfengnar og samhverfar milli markaðsaðila, þ.e. 
allir hafa aðgang að sömu upplýsingum. 

3. Allir sem taka þátt í viðskiptum á markaði geta keypt og selt það magn sem þeir 
vilja á markaðsverði. Það þýðir að markaður jafnar framboð og eftirspurn.  

4. Viðskiptakostnaður er lítill. Í viðskiptakostnaði er allur kostnaður sem á sér stað 
svo viðskipti geti átt sér stað, svo sem samningskostnaður, upplýsingakostnaður 
o.s.frv.  

5. Aðgangshindranir inn og út af markaðnum eru litlar. 

6. Varan sem seld er á markaðnum er stöðluð og þekkt.  

Ef þessi skilyrði eru uppfyllt má segja að markaðurinn nái að stuðla að ábátasömum 

viðskiptum. Skilvirkir markaðir leiða til jafnvægisverðs, þ.e. verð á magn sem fer á markaðinn 

er jafnt því sem kaupendur vilja kaupa á. Við jafnvægisverð geta allir seljendur sem vilja selja 

vöruna sína gert það og kaupendur sem vilja kaupa vörur geta keypt það sem þeir vilja. Ef 

vara er of lágt verðlögð á skilvirkum markaði mun aukin ásókn í vöruna valda því að verð 

hennar hækkar. Ef verð hennar er of hátt miðað við jafnvægisverð þurfa seljendur að lækka 

verð hennar svo að af viðskiptum geti orðið. Erfitt er að meta hvort og þá hve skilvirkir 

markaðir eru. Hlutabréfamarkaðir eru vinsæl dæmi um skilvirka markaði því hægt er að meta 

skilvirkni þeirra út frá því hve vel upplýsingar endurspegla verð hlutabréfa. Ef frávik eru 

veruleg frá þeim forsendum sem fram hafa komið getur dregið úr skilvirkni markaða. 

Einkenni óskilvirkra markaða má sjá af óstöðugu verði, strjálli verðdreifingu og 

óútskýranlegum verðbreytingum (Hagfræðistofnun, 2010). Markaðsbrestir valda því að 

markaðir verða óskilvirkir. Sem dæmi um markaðsbrest er einokun þar er markaðsjafnvægið 

ekki Pareto hagkvæmt og framleitt magn er undir því magni þar sem samfélagslegur 

jaðarávinningur er jafn samfélagslegum jaðarkostnaði. Hægt er að telja upp fleiri 

markaðsbresti sem geta myndast en í næsta kafla verður tveimur þeirra gert nánari skil. 

Einblínt verður á þá markaðsbresti sem eru til komnir vegna ytri áhrifa og þegar það er 

nánast ómögulegt að útiloka einstaklinga frá notkun einhverra gæða vegna þess að þau eru 

almannagæði eða sameiginlegar auðlindir.  

3  Markaðsbrestir       

Kenningar hagfræðinnar renna undir það styrkum stoðum að frjáls markaður sé 

jafnan skilvirkasta leiðin til að ráðstafa þjóðfélagsgæðum. Undantekning frá þessu er 

þegar markaðsbrestir eru til staðar en þá eru markaðir ekki fyllilega skilvirkir. Til þátta 

sem kunna að valda markaðsbrestum teljast  ytri áhrif, almannagæði, 

markaðsuppbygging, s.s. einokun og fákeppni, og þegar upplýsingar kaupenda og 

seljenda eru ósamhverfari, auk annarra þátta. Markaðsbrestir af þessum toga geta 

kallað á inngrip löggjafar- og ríkisvalds, t.d. við að breyta löggjöf eða með beinnum 

afskiptum af markaðsstarfsemi. Áhersla þessa kafla verður á ytri áhrif og 

almannagæði. 

3.1 Ytri áhrif  

Ytri áhrif eru skilgreind sem kostnaður (eða ábati) sem þriðji aðili verður fyrir vegna athafna 

eða viðskipta sem hann er ekki aðili að. Ytri áhrif geta myndast bæði við framleiðslu á vörum 

og neyslu þeirra og verið bæði jákvæð eða neikvæð. Ytri áhrif leiða til óhagkvæmni í 

ráðstöfun auðlinda þar sem markaðsverð endurspeglar ekki heildarkostnað við framleiðslu 

eða þann heildarábata sem fylgir viðskiptunum. Neikvæð áhrif valda því að 

framleiðsla/neysla verður of mikil, en jákvæð áhrif að sama skapi því að framleiðsla/neysla of 

lítil. 

Mengun er sígilt dæmi um neikvæð ytri áhrif í framleiðslu. Sá sem mengar tekur ekki tillit 

til þess skaða eða óhagræðis sem framleiðslan veldur og vegna þess að hann þarf ekki að 

greiða fyrir mengunina tekur hann ekki tillit til þess kostnaðar sem af henni hlýst. 

Framleiðslukostnaður verður því vanmetinn og meira framleitt en ella hefði verið. Jákvæð 

ytri áhrif í framleiðslu eiga sér t.d. stað þegar fyrirtæki framleiðir vöru sem önnur fyrirtæki 

geta nýtt sér án þess að þurfa að greiða fyrir hana. Þekking sem verður til við rannsóknir og 

þróun eru oft nefnd sem dæmi en þær rannsóknir sem unnar eru í einu fyrirtæki má oft nýta 

annars staðar. Ef þau fyrirtæki sem nýta sér þessa þekkingu  greiða ekki fyrir hana þá dregur 

mögulega úr hvata til rannsókna og þróunar. Með líkum hætti má finna dæmi um jákvæð 

(t.d. fallega máluð hús) og neikvæð (drykkjulæti) áhrif í neyslu. 

 Mynd 7 sýnir markað þar sem annaðhvort er að finna neikvæð ytri áhrif af framleiðslu 

eða jákvæð ytri áhrif í neyslu.  Ef við byrjum á því að skoða markaðinn fyrir neikvæðu ytri 

áhrifin sést að  jafnvægis magn og verð á markaðnum er þar sem    skerst í   . 

Hagkvæmasta magn sem hægt er að framleiða er hins vegar þar sem    skerst í   . Grái 

kassinn táknar allra tap, en þar er meira framleitt en hagkvæmasta magn segir til um.  Ef hitt 

líkanið er skoðað í mynd 7, sem lýsir jákvæðum ytri áhrifum, þá er markaðurinn í jafnvægi 

þar sem    er jafnt   . Hins vegar er ekki framleitt nægjanlega mikið af vörunni því 

markaðurinn þyrfti að vera þar sem    skerst í   . Allra tap myndast því hagkvæmasta magn 

vara er ekki framleidd í nægjanlega miklu magni. 

 Þegar um neikvæð ytri áhrif er um ræða  er samfélagslegur kostnaður við hverja 

viðbótareiningu hærri (jaðar samfélagskostnaður MSC á mynd 7) en kostnaður einkaaðila við 

að veita þá viðbótareiningu (jaðarkostnaður, MC). Jaðar samfélagskostnaður (MSC) er 

heildarkostnaður samfélagsins við að framleiða aukalega eina einingu í hagkerfinu. 

Heildarkostnaðurinn er ekki endilega beinn kostnaður tilkominn af framleiðanda heldur 

getur hann einnig komið til vegna ytri áhrifa, hér er hins vegar gert ráð fyrir neikvæðum ytri 

áhrifum og því mun heildarkostnaðurinn endurspegla þau. Jaðarkostnaðinn (MC) má líta á 

sem framboðslínu fyrirtækis. Í markaðsjafnvægi þar sem jaðarkostnaður (MC)  og 

jaðarávinningur (MB) mætast í   ,  verður heildarjaðarkostnaður samfélagsins(  ) að vera 

hærri en verðið sem neytandinn greiðir (  ). Jaðarávinningur (MB) er aukning á 

heildarávinning sem er kominn til þegar framleiðsla er aukin um eina einingu. Þegar stærð 

ytri áhrifa hefur verið fundin ( mismunur    og    ) þá er hægt að leggja á skatt sem leiðir til 

nýs jafnvægismagns (Q*), þar sem verðið sem neytandinn greiðir (  ) er jafnt jaðar 

samfélagslegum kostnaði (  ). Í nýja jafnvæginu verður minna magn framleitt og 

framleiðendur munu fá lægra verð (P*) að frádregnum skatti en í fyrsta jafnvægisverðinu 

(  ,   ).  Að öðrum kosti væri hægt að takmarka framleiðslu (Q*) þar sem að 

jaðarsamfélagslegur kostnaður við framleiðslu  viðbótareiningar væri jafn verðinu sem 

neytendur eru reiðubúnir að greiða fyrir.  Hér gætu framleiðendur rukkað P1 en 

jaðarkostnaður þeirra væri P*. Hagfræðingar hafa þó tilhneigingu til að velja ígrip með 

sköttum frekar en magn takmarkanir.  

Ef um er að ræða jákvæð ytri áhrif í framleiðslu eða neyslu er jaðar samfélagslegur 

ávinningur (MSB) einnar einingar  í viðbót  meiri en það sem greitt er fyrir vöruna . Þegar    

væri er í markaðsjafnvægi þá er ávinningur samfélagsins (  ) meiri en verðið (  ). 

Samfélagið væri betur sett með viðbótareiningu því ábátinn er meiri en kostnaður af 

viðbótareiningu.  Hægt væri að niðurgreiða mismuninn milli   , og P* sem myndi leiða til nýs 

jafnvægi í Q* því þá væri jaðar samfélagslegur ávinningur jafn kostnaði þess að framleiða 

eina einingu í viðbót. Það er ekki ávinningur fyrir samfélagið að framleiða meira en það 

(Blake og Sinclair, 2007) .  Mynd 7 sýnir áhrif jákvæðra og neikvæðra ytri áhrifa. Fyrri myndin 

sýnir hvar  jaðarkostnaður (MC) og jaðarávinningur (MB) skerast í   og    og mynda 

markaðsjafnvægi. Hagkvæmasta magn er hins vegar framleitt í   og    þar sem 

jaðarávinningur (MB) og jaðarsamfélagskostnaður (MSC) skerast. Jaðarskaði eða allratap 

myndast í gráa svæðinu því meira en hagkvæmasta magn er framleitt. Seinni myndin sýnir 

þegar ekki er framleitt nægjanlegt magn af jákvæðum ytri áhrifum. Hér skerast   og    og 

mynda markaðsjafnvægi. Hagkvæmasta magn ætti hins vegar að vera framleitt í   og    þar 

sem jaðarsamfélagsávinningur (MSB) sker í jaðarkostnað (MC). Jaðarskaðinn myndast í gráa 

svæðinu því það er framleitt undir hagkvæmasta magni.  

 

Mynd  7 Markaðsjafnvægi miðað við neikvæð og jákvæð ytri áhrif 

Í samræmi við skilgreiningu okkar á ytri áhrifum getum við séð að þau hafa tvenns konar 

áhrif, annars vegar á framleiðslu og hins vegar á neyslu, sem gefur sterklega til kynna að ytri 

áhrif geti haft áhrif á neyslu og framleiðslu samtímis. Dæmi um þetta er mengun frá 

glerverksmiðju sem rennur í vatn. Mengunin gæti haft áhrif á hagnað eiganda veiðileyfis og 

notagildi frístunda veiðimanna. Mengun frá verksmiðjunni hefur áhrif á notagildi veiðimanna 

af vatninu því ánægja þeirra rýrnar, sem leiðir til þess að þeir hætta að veiða í vatninu og þá 

minnkar hagnaðurinn hjá eiganda veiðileyfisins. Við getum því hugsað okkur að ytri áhrifin 

gætu haft áhrif á hegðun. Viðauki 1 sýnir með  útleiðslum af neyslu heimila og framleiðslu 

fyrirtækja að ljóst sé að gæði í hagkerfinu verða ekki ákveðin eingöngu af verðinu. Ytri áhrif 

geta leitt til þess að hagkvæmasti kostur hvors aðila er háður aðgerðum annarra. Þess vegna 

nær samkeppni ekki hagkvæmni í hagkerfi þegar til staðar eru ytri áhrif (Hindriks & Myles, 

2006).  

3.1.1 Ytri áhrif og Pigou skattur  

Hagfræðingurinn Arthur Cecil Pigou er þekktur á sviði velferðarhagfræðinnar. Á því 

sviði þróaði hann hugmyndir sínar um ytri áhrif. Meðal annars sýndi Pigou fram á að 

ef til staðar væru ytri áhrif í framleiðslu, t.d. mengun, mætti leiðrétta þessi áhrif með 

því að skattleggja fyrirtækið sem mengar, en niðurgreiða ef áhrifin eru jákvæð. Mynd 

7 sýnir muninn á jákvæðum og neikvæðum ytri áhrifum. Til að hafa fulla virkni þyrfti 

skatturinn að vera jafn þeim samfélagslega jaðarkostnaði sem mengunin hefði í för 

með sér. Þannig mætti leiðrétta markaðsbrestinn sem myndast vegna neikvæðra ytri 

áhrifa. Mynd 7 er ákjósanleg til þess að sýna kenningar Pigou. Markaðurinn framleiðir 

vöru sína í Q á verðinu P1 þar sem að jaðarávinningur(MB) og jaðarkostnaður (MC) 

samfélagsins er. Vandinn við þennan markað er mengunin sem myndast af 

framleiðslu vörunar sem hefur neikvæð áhrif á nánasta umhverfi. Jaðarskaðinn 

(allratap) er því tengdur neikvæðum ytri áhrifum framleiðslunnar. Lagður er á skattur 

sem á að draga úr neikvæðum ytri áhrifum sem leið til þess að leiðrétta óhagkvæma 

markaðsútkomu. Skatturinn hliðrar jaðarkostnaðinum(MC) í samfélagslega 

jaðarkostnaðinn (SMC) og eyðir allratapinu. Þetta er hinn svokallaði Pigou skattur sem 

í hagfræði er talin ein leið til að takmarka mengun á jaðrinum, þ.e. að draga úr 

óhagkvæmri mengun (Mankiw & Taylor, 2010).  

3.1.2 Kenning Coase    

Ronald Coase (1960) sýndi fram á hvernig hægt væri að glíma við  vanda  ytri áhrifa. Coase 

bendir á að ef ábati af því að beita samningaleið til að leysa vanda sé meiri en sá kostnaður 

sem er fylgjandi því að koma samningum á (viðskiptakostnaður), þá munu einstaklingar sjá 

sér hag í að fara samningaleiðina (Coase, 1960). Sé eignarréttur vel skilgreindur og gott 

stofnanaumhverfi til staðar munu einstaklingar finna hagkvæmustu lausnina til að leysa 

vandamál ytri áhrifanna. Í þeim tilvikum þar sem eignarréttur er annaðhvort illa skilgreindur 

eða óframfylgjanlegur getur aftur á móti verið erfitt fyrir einstaklinga að ná samkomulagi. 

Allir þeir sem verða fyrir neikvæðum ytri áhrifum munu semja um bætur sín á milli til að 

tryggja að markaðsbresturinn verði ekki lengur til staðar. Bæturnar sem greiddar eru munu 

sjá til þess að rétt verð myndist og að Pareto lausn náist (Hindriks & Myles, 2006).  

Coase gagnrýndi hugmyndir Pigou um að leiðrétta ytri áhrif með skattlagningu og taldi að 

markaðurinn framleiddi rétt magn ytri áhrifa og því væri Pigou-skattur óþarfur. Coase taldi 

að ytri áhrif væri gagnkvæm milli tveggja aðila og þeir þyrftu að finna gagnkvæma lausn sín á 

milli og því ætti ekki taka afstöðu til þess hvor ætti að hafa réttinn. Einnig benti Coase á að 

erfitt væri að mæla skaða sem einstaklingar yrðu fyrir vegna neikvæðra ytri áhrifa og því væri 

erfitt að setja réttan Pigou-skatt á. Þrátt fyrir þessa gagnrýni Coase heldur Baumol því fram 

að Pigou-skattur sér besta leiðin til þess að ná fram umhverfisvernd. Skatturinn minnkar 

mengun þrátt fyrir að vera óhagkvæmur og það sé betra en að gera ekkert. Baumol telur að 

ekki sé alltaf hægt að hámarka velferð. Það að fara milliveginn sé stundum besta lausnin og 

þess vegna sé best að nota Pigou-skatt (Baumol, 1972). Hann var þó sammála Coase að því 

leyti að erfitt væri að mæla mengun svo að réttur Pigou-skattur sé settur á. Baumol taldi afar 

erfitt að mæla þjóðfélagslegan kostnað ytri áhrifa, sérstaklega þar sem kostnaðurinn væri að 

miklu leyti huglægt mat einstaklinga. Baumol lagði því fram sínar lausnir til að leysa þennan 

vanda Pigou-skattsins sem felst í tveimur atriðum: 

1. Setja hámarksmagn á mengun sem allir ættu að geta þolað. 

2. Hanna skattana þannig að þú getir breytt þeim auðveldlega ef þörf er á, hafa ráðrúm til 

að gera mistök áður en þú finnur réttu upphæðina. Þessir skattar verði notaðir til að 

finna ákjósanlega skattaprósentu sem hægt er að nota í framtíðinni. Sá sem leggur 

skattinn á ákvarðar hann út frá því sem hann telur að sé jaðarkostnaður þjóðfélagsins á 

þeim tíma sem skatturinn er settur (Baumol, 1972). 

3.2 1. Almannagæði og sameiginlegar auðlindir 

Í hverju þjóðfélagi bjóðast neyslugæði af ýmsum toga. Hagfræðin skiptir þessum gæðum 

gjarnan í fjóra meginflokka og ræðst skiptingin annars vegar af því hvort hægt sé að koma í 

veg fyrir að aðrir njóti gæðanna (útilokun) og hins vegar af því hvort gæðin rýrni þótt af þeim 

sé tekið (samkeppni í neyslu). Flokkarnir fjórir sem um ræðir eru kallaðir einkagæði, 

klúbbgæði, sameiginlegar auðlindir og almannagæði (Gravelle & Rees, 2004).  

Einkagæði og klúbbgæði eru vörur og þjónusta sem alla jafna eru seld á markaði. Til að 

njóta þeirra þarf að greiða fyrir afnot af þeim, aðeins þeir sem slíkt gera hafa aðgang að 

þeim. Þeir sem ekki vilja greiða fyrir vöruna eða þjónustuna fá ekki notið hennar og eru því 

útilokaðir. Munurinn á þessum tveimur flokkum felst í því að einkagæði eru þannig að þegar 

af þeim er tekið minnkar það sem er til skiptanna. Venjuleg mat- eða drykkjarvara er gott 

dæmi og segir það sig t.d. sjálft að þegar búið er að taka klípu af smjörstykki er minna eftir 

fyrir aðra. Klúbbgæði búa aftur á móti yfir þeim eiginleika að ekki verður minna eftir þótt af 

þeim sé tekið, en jafnframt er útilokun möguleg. Sem dæmi má nefna áskrift að 

sjónvarpsstöð sem dreifir efni sínu með ljósleiðara. Þó svo að fimm fjölskyldur í tuttugu 

íbúða blokk séu í áskrift geta enn fleiri í húsinu gerst áskrifendur án þess að dragi úr gæðum 

útsendingarinnar, en á meðan hinar fjölskyldurnar eru ekki í áskrift eru þær útilokaðar frá 

þeim. 

Sameiginlegar auðlindir eru náttúruleg gæði sem hópur fólks getur notað sameiginlega. 

Einkenni fyrir sameiginlegar auðlindir eru annars vegar að það er kostnaðarsamt eða 

ómögulegt að stjórna aðgangi að auðlindinni og hins vegar að auðlindin verður fyrir áhrifum 

af fjölda notenda. Þetta þýðir að ef einn aðili notar auðlindina dregur það úr möguleikum 

annarra til að nota auðlindina. Þetta hvetur einstaklinga til þess að hámarka sinn hagnað án 

þess að taka tillit til annarra sem nota auðlindina. Sem dæmi um sameiginlega auðlind má 

nefna fiskistofn eða afrétt. Ef það er ekki skýr eignaréttur um nýtingu sameiginlegra auðlinda 

getur hver sem er sótt sjóinn eða nýtt afréttinn, en fiskurinn sem dreginn er verður ekki aftur 

drepinn og grasið sem eitt dýr bítur verður ekki bitið af öðru. Ef ekki er til staðar eignarréttur 

sem stýrir aðgangi og notkun sameiginlegra auðlinda er ekki hægt að útiloka neinn frá því að 

nýta þær. Þegar einn aðili hefur nýtingu á auðlindinni verður minna eftir handa þeim næsta. 

Áfram verður haldið að nýta auðlindina þar til hagnaður verður enginn. Í stað þess að nýta 

auðlindina þannig að jaðarábati sé jafn jaðarkostnaði er hún nýtt þar til heildarábati er jafn 

heildarkostnaði og þar með hverfur sú renta sem hægt er að hafa af auðlindinni (Daði Már 

Kristófersson, 2013).  

Almannagæði eru einnig þess eðlis að ekki er hægt að koma í veg fyrir að nokkur geti 

neytt þeirra, en að auki rýrna þau ekki þótt af þeim sé tekið. Sökum þessara eiginleika er svo 

gott sem ómögulegt að útiloka utanaðkomandi aðila frá neyslu þeirra. Flugeldasýning er gott 

dæmi um almannagæði. Þegar sýningin er hafin er ekki hægt að koma í veg fyrir að neinn fái 

notið hennar og það rýrir ekki gildi hennar fyrir öðrum þótt margir horfi á hana samtímis. 

Eiginleikar almannagæða valda því að ekki er hægt að bjóða þau til sölu á venjulegum 

markaði. Meginástæðan er hið svonefnda laumufarþegavandamál, sem lýsir sér þannig að 

vegna þess að útilokun er ómöguleg og gæðin rýrna ekki þótt margir neyti þeirra samtímis, 

munu einhverjir koma sér hjá því að greiða fyrir notkun þeirra en treysta þess í stað á að 

aðrir greiði fyrir þau.  

 

Mynd  8 Flokkun gæða í hagkerfinu 

3.2.1 Sameiginlegar auðlindir og almannagæði: Hlutverk ríkisins 

Á markaði þar sem brestir eru til staðar getur hið opinbera gegnt mikilvægu hlutverki. 

Ríkisvaldið getur beitt sér fyrir því að ákveðin almannagæði séu í boði. Eins og áður hefur 

verið bent á eru almannagæði þess eðlis að ekki er hægt að útiloka neinn frá því að neyta 

þeirra og þau rýrna ekki þó af þeim sé tekið. Ríkisvaldið hefur marga kosti hvað varðar 

framboð á almannagæðum. Í fyrsta lagi getur ríkið skilgreint nýjan eignarrétt eða 

endurskilgreint þann eignarrétt sem fyrir er, þannig að fyrirtæki sjái sér hag í því að bjóða 

upp á þessi gæði. Í öðru lagi getur ríkisvaldið veitt styrki til að hvetja fyrirtæki til að bjóða 

almannagæði fram á markaði, t.d. til rannsóknar- og þróunarvinnu. Í þriðja lagi getur 

ríkisvaldið ákveðið að bjóða sjálft upp á þessi gæði, en látið þegnana greiða fyrir þau með 

skattlagningu. Þannig getur ríkisvaldið t.d. fjármagnað flugeldasýningu með hluta af 

skatttekjum sínum. Til að réttlætanlegt sé fyrir hið opinbera að bjóða sjálft upp á 

almannagæði þarf hins vegar að liggja fyrir að ábati þegnanna af viðkomandi gæðum sé meiri 

en kostnaðurinn við að bjóða upp á þau. Til dæmis, ef vitað væri að hver og einn 

útsvarsgreiðandi í Reykjavík væri tilbúinn að greiða 50 krónur fyrir sýningu og í borginni væru 



 

30 

50.000 einstaklingar sem greiddu útsvar, mætti réttlæta að eyða allt að 2,5 milljónum króna í 

slíka sýningu. Til að kanna hvort ábatinn væri meiri en kostnaðurinn gæti ríkisvaldið gert 

svokallaða kostnaðar- og ábatagreiningu. 

Sameiginlegar auðlindir eru þess eðlis að eignarréttur verður að vera vel skilgreindur svo 

að nýting þeirra sé sem best. Nýting á sameiginlegum auðlindum sem hafa ekki skýran 

eignarrétt hefur leitt til ofnýtingar og mögulega eyðileggingar á auðlindinni. Það að koma á 

stjórnkerfi sem byggir á skýrum eignarrétti getur aftur á móti tryggt sjálfbæra nýtingu 

auðlindarinnar. Hér getur hið opinbera stuðlað að hagvæmri nýtingu auðlinda og 

hámarkshagsæld. Þær leiðir sem standa hinu opinbera til boða eru eignarréttarskipan annars 

vegar og hins vegar sala á opinberum eigum til einkaaðila. Gera má ráð fyrir því að einkaaðili 

sem kaupir sameiginlegar auðlindir muni nýta hana þannig að hann muni hafa hag af því. Sá 

möguleiki er einnig fyrir hendi að úthluta afnotarétti af sameiginlegri auðlind til einkaaðila. 

Æskilegast væri þó að afnotarétturinn væri varanlegur og framseljanlegur svo nýting 

auðlindarinnar svo hægt sé að bæta nýtingu auðlindarinnar og auka hagkvæmni. Samhliða 

því að selja sameiginlegar auðlindir eða koma á afnotarétti verður hið opinbera að hafa vel 

skilgreindan eignarrétt og nota réttarkerfið til að framfylgja eignarréttinum.  

3.3 Markaðsbrestir í ferðamannaiðnaði 

Á Íslandi, sem og víða annars staðar, byggist ferðamannaiðnaður að verulegu leyti á því að 

selja náttúru landsins. Óspillta náttúru má líta á sem almannagæði, en þá er jafnframt gert 

ráð fyrir að með nýtingu sé náttúrunni hvorki spillt né að nýting eins aðila hafi áhrif á nýtingu 

annars. Ólíkt því sem greint var frá hér að framan er náttúran ekki almannagæði sem 

ríkisvaldið þarf að bjóða upp á vegna þess að markaðurinn er ófær um taka það hlutverk að 

sér. Náttúran er til staðar, óháð vilja og stefnu stjórnvalda, en við vissar aðstæður getur 

ríkisvaldið haft hlutverki að gegna.  

Þótt oft á tíðum megi líta á náttúru landsins sem almannagæði getur ágangur ferðamanna 

valdið því að suma staði sé réttara að flokka sem sameiginlegar auðlindir. Þetta gæti til 

dæmis átt við um Þingvelli, Gullfoss og Geysi, en hugsanlega aðra fásóttari staði að auki þar 

sem ferðamenn eru hugsanlega í meira mæli að sækjast eftir því að vera einir með 

náttúrunni. Við slíkar aðstæður getur nærvera annarra ferðamanna spillt þeirri upplifun. 

Ef náttúran er samgæði getur skapast mikil þörf fyrir inngrip ríkisins til að draga úr fjölda 

ferðamanna á ákveðnu svæði, ef þeim hefur fjölgað það mikið að heimsóknir þeirra eru 

farnar að skemma umhverfið og upplifun þeirra af því að skoða náttúrunna hefur dregist 

saman, bæði vegna þess að náttúran hefur látið á sjá en einnig vegna þess hve margir 

ferðamenn eru á staðnum. Röng nýting á auðlindinni hefur því leitt til þess að neikvæð ytri 

áhrif eru farin að gera vart við sig og hið opinbera gæti því þurft að grípa í taumana til að 

draga úr þeim (Blake og Sinclair, 2007).  

Mörg umhverfisvandamál geta hrjáð ferðamannastaði en það vandamál sem flestar 

auðlindinar eiga sameiginlegt er þrengsli. Ef fjöldi ferðamanna verður of mikill getur það haft 

slæm áhrif á umhverfið en jafnframt neikvæð ytri áhrif á ferðamenn sem sóttust eftir því að 

vera einir í náttúrunni. Þrengslin geta valdið því að ferðamenn vilja ekki skoða 

náttúruauðlindina. Þar sem þrengsli eru neikvæð ytri áhrif þyrfti að mæla umfang þeirra á 

umhverfið og leggja á skatt til að draga úr þeim (Blake og Sinclair, 2007). 

3.3.1  Auglýsingar og markaðssetning 

Fyrirtæki auglýsa og markaðssetja vörur sínar til að ná til sem flestra einstaklinga í þeim 

tilgangi að selja vörur og þjónustu. Þess vegna auglýsa fyrirtæki í ferðaþjónustu hvað þau 

hafa upp á að bjóða og hvar þau megi finna. Fyrirtæki auglýsa þannig til að kynna sína eigin 

þjónustu, en hafa minni áhuga á að auglýsa það sem önnur fyrirtæki hafa upp á að bjóða. 

Auglýsingar í ferðaþjónustu geta verið tvenns konar. Annars vegar eru auglýsingar sem 

einstök fyrirtæki gera til að kynna starfsemi sína, svo er það öflug markaðssetning og 

auglýsingar á alþjóðlega vísu. Dæmi um það er markaðsátakið Inspired By Iceland. Hérlendis 

auglýsa t.d. einstaka veitingastaðir og gistihús þjónustu sína, en margir ferðaþjónustuaðilar 

standa fyrir stærri herferðum annað hvort einir eða í samstarfi við opinbera aðila þegar 

markmiðið er að fá ferðamenn til landsins án þess að beina þeim á tiltekinn stað hérlendis. 

Þessi jákvæðu ytri áhrif myndast þegar önnur fyrirtæki hagnast á auglýsingum þeirra sem 

stóðu fyrir auglýsingaátakinu. Þetta skapar því mögulega laumufarþegavanda (free-rider 

problem), sem felst í að hvert einstakt fyrirtæki reiðir sig fremur á að hin fyrirtækin auglýsi 

og sjálf draga þau þá úr eða hætta að auglýsa. Ef hvert og eitt þeirra ákvarðar á sama veg er 

hætt við að lítið verði um auglýsingar. Minna auglýsingamagn getur minnkað eftirspurn 

ferðamanna og þeir fara því annað. Hér er þó rétt að verkja athygli á, að þessi ytri-áhrif sem 

hér um ræðir eru peningaleg ytri áhrif (pecuniary  externalities) en ekki efnisleg eða tæknileg 

ytri-áhrif (technical externalities). Peningaleg ytri-áhrif skapa ekki markaðsbrest þar sem 

markaðurinn leysir hugsanlegan vanda sem þau gætu skapað með aðlögun á markaðsverði 

og magni. Auglýsingar í ferðaþjónustu leiða  til færslu eftirspurnar og þar af leiðandi til hærra 

(meira auglýst) eða lægra (minna auglýst) markaðsverðs, að öðru óbreyttu. Það verður því 

enginn markaðsbrestur. Hins vegar gæti hópur fyrirtækja með samstarfi sínu um auglýsingar 

tekið á sig auglýsingakostnað sameiginlega, auglýst þá meira og væntanlega aukið eftirspurn 

og tekjur allra fyrirtækjanna. 

Þær auglýsingar sem þetta á kannski sérstaklega við eru þær auglýsingar sem eru fremur 

landkynning en auglýsing á tilteknu fyrirtæki. Þó eru til undantekningar frá þessu eins og t.d. 

ef um er að ræða fyrirtæki sem hafa yfirburðarstöðu á tilteknu svæði eða sviði. Þannig má 

gera ráð fyrir að enda þótt auglýsingar Disneyland komi öðrum aðilum í námunda 

skemmtigarðsins einnig til góða, gagnist hún fyrst og fremst Disneyland. Kynningar Icelandair 

á Íslandi sem áfangastað geta einnig verið ábatasamar fyrir aðra ferðaþjónustuaðila á Íslandi, 

en nýtast þó Icelandair  vegna þess hversu hátt hlutfall erlendra ferðamanna kemur til 

landsins með flugvélum félagsins.   

4 Hvert á hið almenna hlutverk hins opinbera að vera 

Þegar það kemur að hlutverki hins opinbera í ferðaþjónustu þá væri heppilegast i ef 

ríkið yrði hlutlaust gagnvart ferðaþjónustu og gæfi greininni færi á því að vaxa og 

dafna út frá forsendum einkageirans. Hið opinbera á að móta umhverfi fyrir 

atvinnugreinina til að hámarka þjóðhagslegan ábata hennar. Þetta þýðir þó ekki að 

stjórnvöld ættu ekki að hafa nein afskipti af þróun ferðaþjónustunnar. Mikilvægt er að 

huga að markaðsbrestum sem hindra þróun greinarinnar en jafnframt gæti verið 

heppilegt að reyna að stýra notkun innviða og framleiðslufjármunum til að auka 

þjóðfélagslegan ábata greinarinnar. Ferðaþjónusta er orðin meðal mikilvægustu 

atvinnugreina landsins. Stefna ætti því að jöfnum ferðamannastraum yfir árið en 

einnig yfir landið. Vannýting utan háannatíma er vandamál og þá sérstaklega á 

landsbyggðinni. Það getur því verið ábátasamt að fá ferðamenn út á land vegna 

framleiðslugetu einkafjármagns og innviða (Ásgeir Jónsson, 2004). 

4.1 Ytri áhrif: Hlutverk hins opinbera 

Þar sem réttindi einstaklinga og hópa eru oft á tíðum óljós þegar sameiginlegar auðlindir og 

almannagæði eru annars vegar, þá eykst mikilvægi þess að hið opinbera setji umgjörð sem 

lágmarki vanda ytri áhrifa. Eitt helsta vandamál sameiginlegra auðlinda og almannagæða er 

hvernig skuli nýta þau gæði sem í boði eru, óljós eignarréttur leiðir til rangrar nýtingar. 

Ósnortin náttúra er eitt helsta aðdráttarafl íslenskrar ferðaþjónustu og laðar hún fjölda 

ferðamanna til landsins ár hvert. Ferðaþjónustan nýtir sér því almannagæði náttúrunnar til 

að þjónusta þá ferðamenn sem hingað koma.  

Með hraðari fjölgun ferðamanna á helstu ferðamannastöðum geta neikvæð ytri áhrif 

farið að gera vart við sig, til dæmis með lélegum frágangi sorps og mannvirkja eða vegna 

fjölda ferðamanna á svæðinu. Nýting almannagæða og sameignlegra auðlinda verður því að 

hafa hagkvæmni að leiðarljósi og því er mikilvægt að settar séu fram hugmyndir að lausn 

mögulegra neikvæðra ytri áhrifa. Í meginatriðum eru þrjár leiðir til að taka á vanda 

neikvæðra ytri áhrifa. Í fyrsta lagi með því að hið opinbera skilgreini eignarréttindi betur. Vel 

skilgreindur eignarréttur hvetur eiganda auðlindar til að bregðast við neikvæðum ytri 

áhrifum og hvetur hann til að nýta hana á hagkvæman hátt. Ef eignarréttur á auðlind er illa 

skilgreindur og ótakmarkaður fjöldi einstaklinga getur nýtt auðlindina er líklegt að hún verði 

ofnýtt. Hinar leiðinar sem hið opinbera getur farið er að nota verðstýringu í formi skatta eða 

gjalda eða með kvóta eða magntakmörkun. Skatta- eða gjaldaleiðin ætti að virka þannig að 

hún dragi úr hvata til notkunar á gæðum með því að innheimta skatt eða gjald fyrir 

notkunina. Þannig væri til dæmis hægt að setja komugjald eða skatt á þá sem vilja 

heimsækja náttúruperlu. Sé gjaldið nægilega hátt mun það letja suma ferðamenn frá því að 

heimsækja staðinn og þannig draga úr sókn eða notkun. Magntakmörkun eða fjöldakvóti 

takmarkar líka þann fjölda ferðamanna sem getur heimsótt náttúruperlu, en getur verið 

óheppilegri leið þar sem magntakmörkunin byggir á biðtíma fremur en greiðsluvilja 

ferðamanna. Meginþorri auðlinda í dæmigerðu markaðshagkerfi er í eigu einkaaðila og hafa 

þeir hag af því að nýta þær á sem hagkvæmastan hátt. Eignarréttur að auðlindum er 

framseldur að hluta eða öllu leyti milli einkaaðila í þeim þjóðfélögum án teljandi hnökra. 

Með öðrum orðum, eignir eru seldar milli aðila og/eða leigðar út. Hið opinbera getur í raun 

gert hvort tveggja líka; einkavætt almenninga (náttúruperlur í eigu þess) eða leigt/boðið út 

rekstur þeirra til að ná fram hagkvæmri nýtingu. Vandi frjáls aðgangs að auðlindum væri 

þannig leystur með  umráðarrétti einstakra aðila, sem þó gæti verið háð frekari skilyrðum 

(Blake og Sinclair, 2007). 

Til að útskýra hvernig nota má verðlagningu (gjald eða skatt) til að framkalla hagkvæma 

nýtingu almannagæða má setja fram tölulegt dæmi. Gerum ráð fyrir ferðamönnum sem 

eingöngu huga að eigin ávinning af heimsókn sinni á vinsælan ferðamannastað, en huga ekki 

að því að með komu sinni á svæðið minnkar mögulega ávinningur annarra ferðamanna af 

heimsókn. 

Tafla 1 Fjárhagslegur ávinningur ferðamanna að náttúruauðlind 

Fj. Gesta 

jaðargreiðsluvilji 

einstaklinga

Heildar 

greiðsluvilji 

(WTP)

Kostnaður á 

heimsókn

Heildarkostnaður 

(TC), 

Heildar 

WTP 

mínus TC

1 2.000 kr.               2.000 kr.     1.200 kr.       1.200 kr.                800 kr.      

2 2.000 kr.               4.000 kr.     1.200 kr.       2.400 kr.                1.600 kr.  

3 2.000 kr.               6.000 kr.     1.200 kr.       3.600 kr.                2.400 kr.  

4 2.000 kr.               8.000 kr.     1.200 kr.       4.800 kr.                3.200 kr.  

5 1.800 kr.               9.000 kr.     1.200 kr.       6.000 kr.                3.000 kr.  

6 1.600 kr.               9.600 kr.     1.200 kr.       7.200 kr.                2.400 kr.  

7 1.400 kr.               9.800 kr.     1.200 kr.       8.400 kr.                1.400 kr.  

8 1.200 kr.               9.600 kr.     1.200 kr.       9.600 kr.                0 kr.

9 1.000 kr.               9.000 kr.     1.200 kr.       10.800 kr.              1.800 kr.-  

10 800 kr.                   8.000 kr.     1.200 kr.       12.000 kr.              4.000 kr.-  

 

Þessi tafla sýnir fjölda gesta sem koma í heimsókn á þennan ferðmannastað og hún sýnir 

jafnframt heildargreiðsluvilja þeirra. Heildargreiðsluvilji er sú upphæð sem neytandi er 

reiðubúinn að greiða fyrir vörur og þjónustu. Sjá má að jaðargreiðsluvilji einstaklinganna 

minnkar við aukinn fjölda þeirra sem koma á svæðið. Jaðargreiðsluvilji segir til um hve mikið 

neytandi er tilbúinn að greiða fyrir aukalega einingu af sömu vöru. Þegar fjöldi gesta er 

orðinn meiri en fjórir minnkar jaðargreiðsluviljinn úr 2000 í 1800 krónur. Ástæðan fyrir þessu 

er sú að því fleiri gestir, því minni nyt verða af ferðamannastaðnum og jaðargreiðsluviljinn 

minnkar. Hægt er að útskýra minnkandi jaðargreiðsluvilja út frá ytri áhrifum. Með aukningu 

gesta á þennan ferðamannastað þá má t.d. segja að ferðamenn upplifa sig ekki lengur sem 

eina í náttúrunni vegna þess fjölda fólks sem kominn er á svæðið. Vegna þess að sá fjöldi 

gesta sem er á svæðinu rýrir upplifun annarra gesta. Afleiðing þess verður því sú að 

jaðargreiðsluvilji ferðamanna minnkar. Jaðarkostnaður við að heimsækja áfangastaðinn er 

eins fyrir alla eða 1200 krónur og þegar 4 gesti eru á svæðinu þá er jaðarábáti jafn 

jaðarkostnaði. Ef markmiðið er að hámarka nettó ávinning af Þingvöllum þá er hagkvæmasta 

magn gesta 4 því þar er mesti fjárhagslegi ávinningur ferðamannanna. Hins vegar, ef flæði 

ferðamanna á ferðamannastaðinn væri frjálst myndi fjöldi gesta fara upp í átta og 

heildargreiðsluviljinn er þá 0 krónur. Þetta er nokkuð hærra en hagkvæmasta magn gesta.  

Í töflunni má sjá að þegar um er að ræða fjóra gesti og heildargreiðsluvilji að frádregnum 

heildarkostnaði er 3.200 krónur myndast auðlindarenta af ferðamannastaðnum. 

Auðlindarenta er í stuttu máli arðurinn sem myndast í atvinnustarfsemi sem er byggður upp 

og ávöxtun þess fjár sem bundið er í starfseminni sem eðlilegt er talinn með tilliti til þeirrar 

áhættu sem í henni fólst (Alþingi. 2011-2012). Ef ferðamannastaðurinn væru í einkaeigu 

myndu eigendur hækka verðið þannig að 3200 kr. yrðu hagnaður (renta) af 

svæðinuhagnaður af svæðinu yrði 3200 krónur. Ef ferðamannastaðurinn væri í 

almenningseign og aðgangur væri ókeypis væri engin auðlindarenta af svæðinu, því virðið 

fyrir gestina hefur hrunið í ekkert (Field, 2001).   

4.2 Almannagæði: Hlutverk hins opinbera 

Hér að neðan verður vikið að hlutverki hins opinbera þegar kemur að almannagæðum í 

ferðaþjónustu og er horft til tveggja þátta:hvert hlutverk hins opinbera er við 

markaðssetningu og landkynningu og hvernig það á að haga náttúruvernd. Hér vakna 

spurningar um fjármögnun á kynningar og ímyndarsköpun sem og uppbyggingu 

ferðamannastaða (Magnús Oddson, 2008). Einn þeirra þátta sem íslensk stjórnvöld geta haft 

hvað mest áhrif á við fjölgun ferðamanna er landkynning. Ef landkynningin er þess valdandi 

að ferðamönnum fjölgar og skatttekjur hins opinbera aukast umfram það sem það leggur í 

landkynninguna eru sterk rök fyrir því að hið opinbera eigi að taka þátt í henni. Þar sem 

landkynning er almannagæði sem nýtist öllum ferðaþjónustuaðilum hafa fyrirtæki ekki 

nægjanlegan hvata til að fjármagna slíka kynningu. Þess vegna lendir það á hinu opinbera að 

fjármagna eða taka þátt í fjármögnun þessara almannagæða.Það virðist vera samstaða um 

það að bregðast verði við þeim vanda sem fylgir aukinni ferðaþjónustu. Hér er um að ræða 

viðhald og uppbyggingu á almannagæðum á viðkomustöðum ferðamanna. Ekki er sátt um 

hvaða leið skuli fara til að tryggja fjármögnun þessara almannagæða. Hér á eftir mun þó vera 

einblínt á hlutverk hins opinbera þegar kemur að markaðssetningu og náttúruvernd. Farið 

verður yfir það að hvaða leyti hið opinbera hefur komið að landkynningu, hver árangurinn 

hefur verið af því, hvaða leiðir hafa verið farnar í náttúruvernd vegna ferðamanna og hvaða 

leiðir eru færar.  

4.2.1  Markaðssetning og landkynning   

Í tæp fjörutíu ár hefur íslenska ríkið komið að landkynningu með það að markmiði að kynna 

Ísland sem ferðamannaland, tryggja gæði almennrar kynningar, auka samkeppnishæfni 

Íslands og byggja upp ímynd þess út á við. „Ímynd Íslands sem ferðamannastaðar verði byggð 

upp og varin. Tryggð verði samkeppnishæfni ferðaþjónustunnar“ (Alþingi. 2010-2011) segir í 

þingsályktunartillögu sem samþykkt var að alþingi þann 3. maí árið 2005. Þessi tillaga gefur 

til kynna hvaða hlutverki ríkið telur sig gegna þegar kemur að markaðssetningu Íslands sem 

ferðamannastaðar. (Magnús Oddson, 2006).  

Í fjárlagafrumvarpi fyrir árið 2013 var gert ráð fyrir að 1,5 milljarður króna færi í 

ferðaþjónustu. Þar af færu 460 milljónir til Ferðamálastofu, en hluti af því fjármagni rennur 

til markaðssetningar og kynningarstarfsemi innanlands og erlendis. Þá fékk Íslandsstofa 

fimmtíu milljónir og að auki markaðsgjald að upphæð 486 milljónir króna (Landsbanki 

Íslands, 2013). Íslenska ríkið er á samkeppnismarkaði, það er að keppa við önnur ríki um 

ferðamenn á markaði sem fer sífellt vaxandi. Þess vegna er fjárfesting í jákvæðri ímynd 

nauðsynleg fyrir íslenska ferðaþjónustu. Jákvæð ímynd af landi og þjóð gerir það að verkum 

að Ísland verður eftirsóknarvert fyrir erlenda ferðamenn og styrkir ferðaþjónustuna. 

Niðurstöður markaðsherferðarinnar „Ísland – allt árið 2012-2013“ gefur til kynna að hún hafi 

heppnast. Aukning var á komu erlendra ferðamanna frá september 2012 til apríl 2013 um 

32% frá sama tímabili árið áður. Aðrir utanaðkomandi þættir sem höfðu mögulega áhrif á 

fjölgun erlendra ferðamanna voru ekki skoðaðir; einungis var einblínt á það hvort 

markaðssetningin heppnaðist. Áhugi erlendra ferðamanna í Bretlandi, Danmörku, Frakklandi 

og Þýskalandi á að ferðast til Íslands yfir vetrarmánuðina  jókst frá fyrri könnun. Mest var 

hækkunin í Frakklandi eða 7% (Áfangaskýrsla, Ísland allt árið 2012-2013, 2013). Áhugavert er 

þó að hugsa til þess að markaðssetning og landkynning sem er til þess fallin að auka 

ferðamannastraum getur verið í mótsögn við náttúruvernd.  

4.2.2 Náttúruvernd  

Umhverfismál eru meðal mikilvægustu málefna ferðaþjónustunnar þar sem náttúra Íslands 

er, samkvæmt skoðanakönnunum, ein helsta ástæða þess að 70% ferðamanna koma til 

landsins (Markaðs og miðlarannsóknir, 2012). Það hefur þó jafnframt leitt til þess að álag á 

marga vinsæla ferðamannastaði hefur aukist mikið og hefur þolmörkum verið náð 

sumstaðar. Uppbygging góðra ferðamannastaða á landinu er ein forsenda þess að Ísland geti 

keppt um þá ferðamenn sem ferðast á ári hverju (Magnús Oddson, 2008). Mikil fjölgun 

ferðamanna á vinsælustu náttúrugæðum Íslands hefur orðið þess valdandi að sífellt fleiri 

krefjast þess að hið opinbera hefji gjaldtöku á náttúrugæðum eftir að einkaaðilar hófu 

gjaldtöku við Kerið og Geysi. Þetta væri gert til þess að sporna við skemmdum og mögulega 

til að dreifa ferðamönnum. Það virðist sem ríkið vilji fara þá leið að tekinn verði upp 

sérstakur skattur sem eigi að taka á þessum vanda. Þess vegna lagði hið opinbera til að 

gistináttagjald skyldi tekið upp. Sú gjaldtaka nær til flestra en einnig er einfalt að afmarka 

skattskylda aðila. Gjaldskyldir aðilar eru hins vegar mjög margir sem gæti valdið því að erfitt 

yrði að hafa eftirlit með gjaldinu. Þá er einnig mikilvægt að skattheimtan sé hófleg og einföld 

og lögð á sem flestar tegundir gistingar svo hún nái til sem flestra ferðamanna. Lögbundið 

gjald á ferðamenn er mögulega góður kostur ef stjórnvöld vilja auka hlut neytenda í 

fjármögnun almannagæða. Slíka gjaldtöku væri hægt að útfæra á ýmsan máta. Einfaldast er 

þó sérstakt gjald sem innheimt er við brottför frá landinu af hverjum ferðamanni. Þessi 

aðferð er ekki gallalaus, þar sem þeir sem greiða gjaldið hafa nýtt almannagæðin á 

mismunandi hátt. Þessi leið nær þó til flestra ferðamanna sem koma til landsins, 

skattheimtan er einföld og minnkar hlutfallslega mest áhrif laumufarþegavandans sbr. 

gistináttagjald og aðgangsgjöld (Magnús Oddson, 2008).   Hugmyndir hafa einnig komið upp 

um að taka upp aðgangsgjöld að völdum stöðum og það væri á ábyrgð ferðamanna að kaupa 

til þess gerða passa, þar sem þeir væru seldir. Gallinn við þessa hugmynd er að 

laumufarþegavandamál gæti átt sér stað þar sem erfitt væri að fylgjast með öllum sem eiga 

leið um staði eins og miðhálendið eða Þingvelli. Það má því segja að ómögulegt væri að sjá til 

þess að allir keyptu passann (Fjármálaráðuneytið, 2010). Það má því sjá að þegar kemur að 

fjármögnun á viðhaldi almannagæða í ferðaþjónustu er erfitt að ákveða hvernig eigi að 

framkvæma hana, sem sést best á því að þessi umræða hefur verið í gangi í tæplega tuttugu 

ár, en ekkert hefur gerst ennþá. 

4.3 Þjóðhagslegur ábati af ferðaþjónustu   

Þjóðhagslegur ábáti myndast ekki endilega með aukinni atvinnusköpun og auknum gjaldeyri. 

Velferð þjóða myndast ekki vegna fjölda starfa heldur vegna framleiðni þeirra og þá fyrst og 

fremst með bættri þáttaframleiðni3. Með auknum fjölda ferðamanna hefur velta hjá 

fyrirtækjum sem tengjast ferðaþjónustu aukist, sem hefur aukið nýtni fastafjármuna. Þar 

með hafa ferðamenn ýtt undir stækkun markaðarins á Íslandi. Ef mynd 9 er skoðuð sést að 

velta erlendra greiðslukorta miðað við fast verðlag árið 2013 hefur vaxið úr tæpum tuttugu 

milljörðum í níutíu milljarða. Fast verðlag var mælt út frá vísutölu neysluverðs. Þetta er u.þ.b 

485% aukning á þrettán árum. Þess ber að geta að hér er ekki talið með þegar ferðamenn 

taka út pening í hraðbönkum eða bönkum.  

                                                      

3
 Þáttaframleiðni sýnir mælda framleiðni eins framleiðsluþáttar. 

Mynd  9 Velta erlendra greiðslukorta á Íslandi á verðlagi ársins 2013                  Heimild: Hagstofa Íslands 

 Þetta gefur sterklega til kynna að ferðamannaverslun sé farin að skipta máli í 

verslunarstarfsemi hér á landi. Ef velta smásölufyrirtækja fyrir árið 2012 er skoðuð er hún 

tæpir 336 milljarðar króna án virðisaukaskatts á verðlagi ársins 2012. Þá er áætlað að 

ferðamenn hafi eytt um 13,7 milljörðum króna í verslun árið 2012 (Árbók verslunar, 2013). 

Kostirnir við ferðaþjónustu eru ótvíræðir því markaðurinn stækkar sem býður upp á 

möguleika á meiri stærðarhagræðingu en einnig betri nýtingu á fjármagni. (Hagfræðistofnun 

Háskóla Íslands, 2004). Ferðaþjónustuiðnaðurinn hefur stundum verið gagnrýndur fyrir það 

að skapa ekki nægilega góð og eftirsóknarverð störf út frá þjóðhagslegu sjónarmiði. Þessi 

gagnrýni virðist vera byggð á nokkrum misskilningi, þó það sé satt að störf innan 

ferðaþjónustunnar eru einkum fyrir ófaglærða. Þessir ófaglærðu einstaklingar velja sér samt 

þennan starfsvettvang vegna þess að þetta er það besta í boði miðað við menntun, reynslu 

og búsetu. Ferðaþjónusta getur skapað verðmæt atvinnutækifæri fyrir ófaglærða sem eru 

þjóðhagslega ábátasöm. Fyrir þessu eru einkum þrjár ástæður: 

1) Ferðaþjónustan getur komið í staðinn fyrir starfsemi sem hefur lagst af eða breyst 

vegna tækniþróunar, sbr.  þegar frystihúsum út á landi er lokað getur starfsemi í 

ferðaþjónustu verið góður kostur fyrir það fólk sem tapar starfi sínu. 

2) Ungt fólk sem losnar upp úr skóla eftir grunnskólanám hefur ekki mörg 

starfstækifæri, því getur ferðaþjónustan gefið þessu fólki atvinnutækifæri.  

3) Árstíðasveiflan gerir það að verkum að eftirspurn eftir starfsfólki eykst yfir 

sumartímann. Það hentar því námsmönnum að starfa í ferðaþjónustu vegna 

sumarleyfa í skólum. 

Ferðaþjónustan skapar því störf og gefur einstaklingum tækifæri á að afla sér 

hærri tekna miðað við menntun og reynslu (Hagfræðistofnun Háskóla Íslands , 

2004). 

 

4.4 Tekjur hins opinbera af ferðaþjónustu  

Skattlagning er ein tegund af inngripi hins opinbera á markaðinn sem veldur bjögun á 

markaðsverði. Hið opinbera getur með skattlagningu mismunað atvinnugreinum en 

einnig séð til þess að hagkerfið nái ekki að nýta alla þá framleiðsluþætti sem það 

hefur á sem hagkvæmastan hátt. Það að lækka virðisaukaskatt á ferðaþjónustu ætti 

að gera hana samkeppnishæfari og því styrkja samkeppnishæfni greinarinnar. 

Skattalækkun getur brenglað ákvarðanir í hagkerfinu og því verða að vera góð rök fyrir 

skattalækkunum. Lækkun skatta gæti dregið úr skilvirkni hagkerfisins 

(Hagfræðistofnun, 2012). Ferðaþjónustan er stór atvinnugeiri með fjölbreytta 

atvinnustarfsemi, hvort sem það er hótelrekstur, hvalaskoðun eða annað. Þess vegna 

getur verið erfitt að ná utan um heildarumfang ferðarþjónustunnar. Áætlað hefur þó 

verið að heildarskatttekjur vegna ferðaþjónustu árið 2009 hafi numið um 13,7 

milljörðum króna á verðlagi ársins 2010. Þessi krónutala fer þó vaxandi því talið er að 

árið 2010 hafi fimmtán milljarðar skilað sér inn vegna ferðaþjónustunnar. Það má því 

áætla að heildarskatttekjur hins opinbera hafi aukist þar sem fjöldi erlendra 

ferðamanna sem ferðast til Íslands hefur aukist síðan 2010 (Oddný Þóra Óladóttir, 

2013).  

4.5 Jöfnun á ferðamannastraum til að ná hámarksafrakstri  

Þrátt fyrir að ferðamönnum til Íslands hafi fjölgað umtalsvert á undanförnum árum má ekki 

túlka það sem svo að aukinn árangur hafi náðst í ferðaþjónustu. Sú fjölgun sem hefur orðið á 

ferðamönnum jafngildir ekki auknum tekjum og árangri íslenskra fyrirtækja í ferðaþjónustu. 

Þetta styðja niðurstöður Landsbankans á íslenskum fyrirtækjum í ferðaþjónustu. Dæmigert 

fyrirtæki er einyrkjafyrirtæki sem stendur undir einum manni, en rúmlega 30% fyrirtækja í 

ferðaþjónustu eru með tekjur undir 3,7 milljónum krónum á ári. Svo lítill rekstur býr við 

náttúrulega óhagkvæmni og því getur þetta útskýrt að einhverju leyti litla arðsemi fyrirtækja 

í ferðaþjónustu. Markmið aðila í ferðaþjónustu ætti því að vera að búa til stærri og 

hagkvæmari fyrirtæki sem skila betri arðsemi. Fjöldi ferðamanna, fjöldi starfa og 

gjaldeyrisaukning er ekki góður mælikvarði á afrakstur eða framleiðni (Landsbanki Íslands, 

2013). Fram hefur komið að árstíðasveifla í fjölda ferðamanna er mikil hér á landi og hún 

hefur aukist með auknum fjölda ferðamanna. Á háannatíma gæti það gerst að erfitt yrði að 

þjónusta allan þann fjölda ferðamanna sem kæmu til Íslands á þeim tíma. Ef litið er til 

framtíðar er líklegt að aðalviðfangsefni stjórnvalda verði ekki að fjölga ferðamönnum heldur 

stuðla að hámarksafrakstri greinarinnar, jafna álagið á náttúruna og dreifa fjölda ferðamanna 

yfir árið.  

Hægt er að færa fyrir því rök að nauðsynlegt sé að ferðamönnum sé dreift yfir árið og 

landið. Ferðaþjónustan er vannýtt utan sumartímans og lenda fyrirtæki í því að þurfa jafnvel 

að loka yfir vetrartímann, sér í lagi fyrirtæki á landsbyggðinni. Þá er ýmislegt sem bendir til 

þess að þjóðhagslegur ábati fyrir hvern ferðamann sem ferðast hingað sé mismunandi eftir 

því hvenær hann kemur og hvar hann dvelur. Þá má einnig færa fyrir því rök að mestur ábati 

sé í því að ferðamenn ferðist út fyrir höfuðborgina vegna umframframleiðslugetu, 

einkafjármagns og innviða á landsbyggðinni (Ásgeir Jónsson, 2004). Heppilegast væri ef hið 

opinbera skapaði umgjörð sem myndi stuðla að árstíðarbundinni dreifingu ferðamanna sem 

til dæmis mætti ná fram með því að styrkja starfsemi og viðburði sem draga að ferðamenn 

utan háannatíma, eins og hefur gerst með tónlistarhátíðina Iceland Airwaves,  eða með 

skattaívilnunum. Einnig gætu eigendur ferðarmannastaða skapað hvata til að breyta þessu 

mynstri. Það að ríkið taki upp gjaldtöku eða skattlagningu á ferðaþjónustuna sem hefði það 

að markmiði að letja eftirspurn á háannatíma og hvetja á lágannatíma gæti mögulega leitt til 

þess að þeir ferðamenn sem eru háðir því að ferðast á háannatíma muni ekki geta séð sér 

fært að ferðast hingað á lágannatíma vegna þess að sumartíminn er sá tími sem fólk er í fríi 

og hefur tækifæri til þess að ferðast. Þá er líka möguleiki á því að ríkið niðurgreiði 

ferðamannastraum utan háannatíma ef það eykur hagkvæmni. Erfitt gæti þó verið að koma 

slíkri skattamismunun í framkvæmd.  

Hér að ofan hafa verið taldar upp leiðir sem gætu stuðlað að jöfnun ferðamannastraums, 

en hafa ber í huga að ábátinn er mikill ef hægt er að bæta tímabilsbundna nýtingu 

fjárfestinga í ferðaþjónustu.  

4.6 Byggðastefna 

Byggðastefna er til marks um skipulega viðleitni stjórnvalda til þess að hafa áhrif á byggð sem 

stendur höllum fæti. Með byggðastefnu reynir ríkið með margvíslegum aðgerðum að styðja 

landsvæði þar sem búsetuskilyrði og starfsskilyrði eru lakari en gerist annars staðar. Þannig 

verður byggðastefnan að bæta hag íbúa í jaðarbyggðum án þess að skerða hag landsins í 

heild (Eva Dögg Kristjánsdóttir ofl., 2005). Fólksflutningar úr sveit í borg eru ekki nýtt 

fyrirbrigði og má rekja það að hluta til þess þegar atvinnuvegum fór fækkandi á 

landsbyggðinni. Gömul byggðarfélög urðu til af góðri ástæðu, en með stöðugri tæknibyltingu 

í landbúnaði og sjávarútvegi hafa forsendur fyrir byggðamynstrinu brostið (Bjarki 

Jóhannesson, 1999). Nú er svo komið að stjórnvöld horfa í auknum mæli á ferðaþjónustuna 

og nýsköpun í byggðastefnu sinni sem viðleitni til að vinna gegn efnahagslegri hnignun 

byggða. Uppbygging ferðamennsku er ein leið til þess að byggja upp atvinnustarfsemi þar 

sem aðrir atvinnuvegir hafa dregist saman. (Andri Valur Ívarsson; Rannveig Guðmundsdóttir , 

2008). Ef stjórnvöld hefðu vilja til þess að skerpa enn frekar á byggðastefnunni ætti að vera 

tiltölulega auðvelt að leyfa stöðum úti á landi að nýta staðbundna framleiðsluþætti og styðja 

þar við sérhæfingu og styrkleika á hverjum stað fyrir sig. (Landsbanki Íslands, 2013). Áherslan 

ætti að vera á því að skapa markað með því að byggja upp innviði samfélagsins og skapa 

aðstæður sem draga fólk að staðnum, sem einkafjárfestar gætu svo mögulega nýtt sér síðar. 

Það má ekki byrja á röngum enda og fjármagna uppbyggingu einkafjármagns, eins og með 

hótelum, því ef innviðir eru ekki til staðar munu ferðamennirnir ekki koma (Ásgeir Jónsson, 

2013). Ef stjórnvöld hyggjast hafa byggðastefnu hlýtur besta lausnin að vera sú að auðvelda 

fólki að notfæra sér framleiðsluþætti sem eru á svæðinu og styðja þannig við sérhæfinguna 

þar. Landsbyggðin hefur ennþá hlutfallslega yfirburði í ferðaþjónustu vegna landfræðilegra 

aðstæðna. Þess vegna er ferðamennska eflaust besta leiðin til að efla vöxt landsbyggðarinnar 

og sporna við fólksflótta þaðan (Ásgeir Jónsson, 2004). 

5 Lokaorð 

Ferðaþjónusta hefur vaxið og dafnað undanfarin ár og hefur orðið ein mikilvægasta 

atvinnugrein Íslands eftir fjármálahrunið árið 2007. Það er óhætt að segja að sprenging hafi 

orðið í fjölda ferðamanna á síðustu árum. Það er þó áhyggjuefni að með auknum fjölda 

ferðamanna hefur ekki dregið úr árstíðasveiflu. Ef árstíðasveiflan er of mikil veldur það því að 

heilsárstörf ná ekki að myndast í greininni, framleiðni fyrirtækja minnkar og nýting fjármagns 

versnar. Gjaldeyristekjur vegna ferðamanna eru gífurlega mikilvægar fyrir efnahag Íslands og 

er talið að á árinu 2013 muni ferðaþjónustan afla meiri gjaldeyris fyrir þjóðarbúið en 

sjávarútvegurinn. Helsta aðdráttarafl Íslands er náttúran og allt sem hún hefur upp á að 

bjóða. Getur fjölgun ferðamanna og óspjölluð náttúra Íslands sem aðdráttarafl haldist í 

hendur? Mikil breyting hefur orðið á fjölda ferðamanna undanfarin áratug, það var ekki mikil 

ágangur í náttúrugæði fyrir rúmum áratug en nú eru tímarnir aðrir. Ferðamönnum hefur 

fjölgað mikið á undanförnum árum og ekki er útlit fyrir að það muni draga úr fjölda 

ferðamanna til landsins á næstu árum. Það gæti því verið komið að þeim tímamótum að 

Íslendingar endurskoði aðgang ferðamanna að náttúrunni. Náttúran, sem er aðalauðlind 

Íslendinga, má ekki spillast þannig að hún nýtist ekki kynslóðum framtíðar vegna 

fjárhagslegra hagsmuna dagsins í dag. Það að ferðaþjónustan vaxi og verði öflugur 

atvinnuvegur er jákvætt fyrir samfélagið í heild, en ef vöxturinn á ekki að verða neikvæður 

gæti verið nauðsynlegt fyrir hið opinbera að grípa til viðeigandi ráðstafana. 

Rætt hefur verið um þá helstu markaðsbresti sem setja mark sitt á ferðaþjónustu. 

Markaðsbrestirnir valda því að samkeppnismarkaður nær ekki að ákvarða hagkvæmt magn 

og verð á viðkomandi gæðum. Markaðsbrestirnir eru tilkomnir vegna þess að ferðaþjónustan 

byggist að mestu leyti á nýtingu náttúrunnar, sem líta má á sem almannagæði og 

sameiginlega auðlind. Þegar markaðsbrestur er til staðar grípur hið opinbera oft inn í 

atburðarásina til þess að reyna að draga úr hinum neikvæðu áhrifum brestsins. Víða hefur 

verið farin sú leið að notast við hugmyndafræðina á bak við Pigou-skatt til að taka gjald af 

ferðamönnum fyrir aðgang að tilteknum náttúruperlum. Þetta á sérstaklega við um þá staði 

þar sem náttúran hefur látið á sjá og ástæða er til að ætla að hægt væri að bæta upplifun 

ferðamanna með því að fækka þeim sem sækja staðinn. Fátítt er að gjald sé tekið af 

ferðamönnum hérlendis en það þekkist víða erlendis. Vandamál við slíka skattheimtu er hins 

vegar einkum það að vegna þess hve erfitt getur veriðað mæla hvers virði ferðamenn meta 

þessi náttúrugæði getur verið torsótt að finna rétt gjald. Aðrar ástæður en þær að ríkið þurfi 

að glíma við markaðsbresti geta einnig réttlætt meiri afskipti af ferðaþjónustu en flestum 

öðrum atvinnugreinum. Þar má nefna að fjölgun ferðamanna getur leitt til betri nýtingar á 

innviðum, fjármagni og vinnuafli, og þar með meiri framleiðni og hagvexti. Jafnari dreifing 

ferðamanna yfir árið er einnig æskileg og vegna þess hve staðbundið mikilvægi 

ferðaþjónustu er mikið má einnig líta á stuðning við atvinnugreinina að nokkru leyti sem 

byggðastefnu. 

Hvers vegna hjálpar hið opinbera ferðaþjónustunni? Ríkið lítur svo á að það hafi hagsmuni 

að gæta með því að viðhalda sterkri ferðaþjónustu. Ferðamenn skilja eftir sig mikil verðmæti 

í landinu sem hægt er að nota til að auka velferð innlendra ríkisborgara. Þrátt fyrir að Pigou-

skattar valdi því að Pareto hagkvæmni náist ekki telur hið opinbera að upptaka þeirra sé 

góður kostur til lengri tíma. Þrátt fyrir að sá möguleiki sé fyrir hendi að ferðamönnum fækki 

eitthvað með tilkomu Pigou-skatta fær hið opinbera meiri tekjur og getur nýtt auðlindina til 

lengri tíma. Með því að nýta skatttekjurnar sem eru tilkomnar vegna Pigou-skatta getur hið 

opinbera notað það til að fjármagna landkynningu. Með því fjölga ferðamönnum yfir árið og 

draga úr árstíðasveiflunni er hægt að auka framleiðni fjármagns og vinnuafls. Með bættri 

nýtingu fjármagns er hægt að búa til tækifæri fyrir einstaklinga til þess að afla sér hærri 

tekna og auka velferð á Íslandi.  

 Hvers vegna hjálpar hið opinbera ferðaþjónustunni? Ríkið lítur svo á að það hafi 

hagsmuni að gæta með því að hafa ferðaþjónustu. Ferðamenn skilja eftir sig mikil verðmæti í 

landinu sem hægt er að nota til að auka velferð innlendra ríkisborgara.  Þrátt fyrir að Pigou 

skattar valda því að Pareto hagkvæmni náist ekki, þá telur hið opinbera að upptaka Pigou 

skatta sé góður kostur til lengri tíma. Þrátt fyrir að sá möguleiki er fyrir hendi að 

ferðamönnum fækki eitthvað með Pigou sköttum þá fær hið opinbera meiri tekjur og getur 

nýtt auðlindina til lengri tíma.  Með því að nýta skatttekjurnar sem eru tilkomnar vegna 

Pigou skatta getur hið opinbera notað það til að fjármagna landkynningu. Með því fjölga 

ferðamönnum yfir árið og draga úr árstíðarsveiflunni þá er hægt að auka framleiðni 

fjármagns og vinnuafls. Með bættri nýtingu fjármagns er hægt að búa til tækifæri fyrir 

einstaklinga til þess að afla sér hærri tekna og auka velferð á Íslandi.  



 

45 

Viðauki 

Pareto hagkvæmni í einföldu hagkerfi 

 Í þessum kafla er lögð fram stærðfræðileg úrlausn á því hvernig skal finna hagkvæmustu 

framleiðslu og neyslu tveggja einstaklinga. Notast verður við einfalt hagkerfi þar sem til 

staðar eru tveir neytendur, tvær vörur, tvö aðföng og tvö fyrirtæki.   

Notagildisfall einstaklings H er skilgreint sem: 

U=                  

þar sem     er neysla hans af vöru i og    táknar þau aðföng sem H býður fram. Aðföng 

eru ýmist fjármagn eða vinnuframlag og geta verið mismunandi eftir einstaklingum.  

Gert er  ráð fyrir að notagildisfallið sé tvídiffranlegt og að jaðarnotagildisfall vöru i sé 

jákvætt:, þ.e.   
                  og jaðarnotagildisfall af framlagi H sé neikvætt, 

  
   .  

Framleiðslu á vöru    er lýst með framleiðslufallinu (1)  

   (1)                                    i=1,2  

 

Sem er tvídiffranlegt.  

þar sem     er magn aðfanga H til framleiðslunnar á vöru i. Jaðarframlag H er alltaf 

jákvætt                     
             (i= 1, 2; h= 1, 2). 

 

Ómögulegt er að neyta meira af vöru i en er framleitt af vöru i og framleiðsla á H getur 

aldrei orðið meira en framboðið á einstaklingnum H  

 

(2)                        ∑    
 
      i=1,2 

 

(3)                        ∑    
 
      i=1,2 

 

Út frá skilyrðum (2) og (3) má sjá að jaðarvörur eru jákvæðar þannig að ef það á að ná 

fram Pareto hagkvæmni  verða skilyrðin að vera jöfn.  Þess vegna er heildarframleiðslan (  ) 

alltaf bundin við það að vera meiri eða jöfn við neyslu einstaklings (   ) H og á það sama við 

um framboð aðfanga (  ) í jöfnu (3). 

Einstaklingur H1 hámarkar neyslu sína á vörum X1 og X2 með því að gera ráð fyrir að 

notagildi einstaklings H2 haldist í ákveðnu lágmarki. Með stærðfræðilegum hætti má setja 

þetta fram sem: 

 

(4)                          
           

                   
 (          )   ̅  

 

Til að finna Pareto hagkvæmustu ráðstöfun er notast við Lagrange margfaldara í 

hámörkunarvandamálinu:  

 

(5)                                                       ̅   ∑       ∑        

                                                    ∑        ∑       ∑     
                

 

Lagrange lausnin lýsir hámörkun á notagildisfalli tveggja einstaklinga með tilliti til þeirra 

takmarkana sem gefnar voru upp í jöfnum 1 – 4 hér að ofan.  

Þannig má finna  fyrstu gráðu skilyrðin fyrir hámörkun: 

 (6)  
  

    
   

           i=1,2                 Hagkvæmasta neysla 

 (7)  
  

    
    

          i=1,2               Hagkvæmasta neysla 

 (8)  
  

  
   

                                      Hagkvæmasta framboð aðfanga  

 (9)  
  

  
    

                                    Hagkvæmasta framboð aðfanga  

 (10)  
  

   
     

         i,H=1,2          Hagkvæmust not aðfanga 

 (11)  
  

  
              i=1,2                  Hagkvæmasta framleiðsla  

Fyrstu gráðu skilyrði 6 og 7 sýna hagkvæmustu neyslu tveggja einstaklinga í lokuðu 

hagkerfi. Ef þeim hliðarskilyrðum er því endurraðað þá fæst jaðarstaðgönguhlutfall (MRS) 

tveggja einstaklinga. Jaðarstaðgönguhlutfall (MRS) lýsir því hve mikið einstaklingar eru 

reiðubúnir að gefa af vöru til að fá aðra.  Hliðarskilyrði 6 gefur til kynna að   
     og 

    og hliðarskilyrði 7 gefur til kynna að    

     og    
    .  Jaðarstaðgönguhlutfallið 

fæst svo með því að deila hliðarskilyrði fyrir vöru 1 með skilyrðunum fyrir vöru 2. 

 

(12)                          
  

  
 

  
  

  

  
 

  
 

  
       

  

 

Til þess að ná Pareto-hagkvæmri neyslu verða jaðarstaðgönguhlutföll tveggja neytenda 

sem vilja skiptast á vörum       að hafa sama jaðarvirði. Jaðarvirði þeirra er það sama þegar 

jafngildiskúrfa  beggja einstaklinga skerst á samningslínunni. Ef neytendurnir meta ekki 

jaðarvirði sitt á vörum       jafn mikið munu þeir ekki ná neysluhagkvæmni, þannig að 

viðskipti munu skerða hag annars. (Gravelle & Rees, 2004).  

Jafna (15) sýnir hagkvæmasta framboð aðfanga sem má finna með sameiningu á 

hliðarskilyrðum (6 og 8) og  (7 og 9). Hér eru skilyrðin fyrir neyslu H af vöru i og framboðið af 

aðföngum     sett saman.  

(13)                              
  

 

  
  

  

  
 

 

Með sameiningu á hliðarskilyrðum (10) og (11) þá fáum við út jöfnu (14).  

(14)                              
  

  

  
 

  

  
 

 

 

Þá má sjá að hægt er að sameina jöfnur (13) og (14) til að fá hagkvæmasta framboð 

aðfanga.  

(15)                           
   

  
 

  
  

  

  
   

    H,i=1,2 

Vinstri hluti jöfnu (15) lýsir jaðarstaðgönguhlutfalli á milli framboðs aðfanga og neyslu 

einstaklings H af vöru i. Það lýsir því hve mikið einstaklingur H verður að fá í staðinn af i ef 

hann eykur framboðið sitt af    um eina einingu. Hægri hliðin á jöfnu (15) er 

jaðarframleiðslan af    í framleiðsluferlinu fyrir vöruna i. Pareto hagkvæmni gerir ráð fyrir 

því að ef framleiðsla á    eykst um eina auka einingu þá sé það jafnt jaðarkostnaðinum ( 

MC), að því varðar vöruna i. Þannig að ef einstaklingur H fær tvær einingar af vöru i því hann 

jók    um eina einingu sem eykur aðföng um þrjár einingar þá fáum við ekki Pareto 

hagkvæmni. 

 Með því að endurraða hliðarskilyrðum (10) þá er hægt að ná fram jöfnu sem lýsir 

tæknilega staðkvæmdarhlutfallinu (MRTS) milli tveggja framleiðanda. 

 

(16)                         
  

  
 

  
  

  

  
 

  
 

  
        

  

 

Tæknilega staðkvæmdahlutfallið (MRTS) segir til um hversu mikið framleiðandi þarf að 

draga úr aðföngum fyrir einnar einingar aukningu á aðföngum    þannig að framleiðsla 

haldist óbreytt fyrir og eftir breytingu. Til að ná fram Pareto hagkvæmni í framleiðslu verður 

tæknilega staðkvæmdarhlutfallið á milli tveggja framleiðanda að vera jafnt, sbr. jöfnu (16) 

þegar       
        

   

Jafna (18) lýsir því hvernig hægt er að ná fram hagkvæmustu framleiðslunni. Með 

endurröðun á fyrstu gráu skilyrðum (11) er hægt að sýna fram á hagkvæmustu framleiðslu  á   

tveimur vörum       þegar framboði aðfanga er haldið föstu. Við vitum á útleiðslu (12) að 

  =   , og með það í huga er hægt að leiða út hliðarskilyrði (11)  til að fá skilyrðin í jöfnu (17) 

 

(17)                     
       ,    

       , H=1,2  

 

Með því að deila skilyrðum í vöru 2 með vöru 1 þá fáum við hagkvæmustu 

framleiðslublöndu.  

(18)                        
  

 

  
  

  
 

  
  

  

  
 

  
 

  
  

  
 

  
        

 

Fyrri hluti jöfnu (18) er hlutfallið af jaðar aðföngum 1 í framleiðslu á vöru 2 og 1. Þetta 

hlutfall er jaðarskiptihlutfall á milli tveggja vara, sem segir hve mikið af dregst saman af 

framleiðslu á vöru 2 ef framleiðsla á vöru 1 eykst, þegar aðföngum er aukið um eina einingu 

hjá fyrirtæki 1 með millifærslu frá fyrirtæki 2. Heildaraðföngum er haldið sem fasta. Jafna 

(18) lýsir því hvernig hagkvæmasta framleiðslublanda verður að hafa jaðarskiptihlutfallið 

(       jafnt jaðarstaðgönguhlutfallinu (     ) hér næst fram Pareto hagkvæmni ef ekki 

er hægt að endurraða framleiðsluþáttum án þess að minnka hag annars aðilans (Gravelle og 

Rees, 2004). 

 

Markaðsbrestir 

Ytri áhrif 

Hér verðir sýnt að gæði í hagkerfinu verða ekki ákveðin eingöngu af verði því ytri áhrif geta 

haft áhrif á verð. 

Neysla heimilis er X = {           og framleiðsla fyrirtækis er Y = {          . Almennt 

eru það ytri áhrif sem hafa áhrif á neyslu í notagildisfalli heimilis en ef ytri áhrifin hafa áhrif á 

framleiðslu fara þau í framleiðslufall fyrirtækja:  

 

                        

Framleiðslufallið verður:   

